
Nuxurka Faallada

Wasaarado kala duwan ee Dowladda Federaalka Soomaaliya ah ayaa u xilsaarnaa
go'aaminta iyo maamulidda adeegyada gobolka Banaadir tan iyo sanadkii 2012-kii oo ay
Soomaaliya u guurtay nidaamka federaalka. Dowlad-goboleedyo ayaa la dhisay intii u
dhexeysay sanadihii 2013 iyo 2016 marka laga reebo gobolka Banaadir oo aan la qeexin
maqaambkiisa. Xaaladdan gaarka ah waxay ka dhalatay shuruud ku jirta dastuurka
federaalka kumeelgaarka (ee la ansixiyay 2012) ee ku saabsan mustagbalka caasimadda
Soomaaliya ee Muqdisho.

Gobolka Banaadir wuxuu noqday mid u xanniban arinkaan oo qeexidda maqaambkiisa
dib loogu dhigay sharci la diyaarin doono, sida ku cad qodobka 9-aad ee dastuurka
kumeelgaarka ah oo ay soo diyaarin doonaan labada aqal ee baarlamaanka federaalka.
Sharcigan la sugayo ayaa sababay in ay dowladda federaalka sii joogteyso maareynta
gobolka Banaadir. Dhanka kale, Wasaaradda Waxbarashada, Hiddaha iyo Tacliinta Sare ee
dowladda federaalka waxay billowday u daadejinta adeegga waxbarashada ee Maamulka
Gobolka Banaadir bishii Ogosto 2020 kadib is-afgarad labada dhinac ay ku kala saxiixdeen
Mugdisho. Is-afgaradka ayaa waxaa soo saaray guddi ka kooban 8 xubnood oo labada
dhinac kala metelayay, waxaana loo geybiyay qaar kamid ah masuuliyadaha waxbarasho
Wasaaradda Waxbarashada iyo agaasinka guud ee waxbarashada Gobolka Banaadir
iyadoo la xusay masuuliyadaha qaar la wadaagayo.

Hindisaha iyo gorgortanka xigay ayaa kusoo beegmay xilli gobolka Banaadir ay arday
badan ku dhaceen imtixaankii dugsiga sare ee 2019/2020. Ku dhawaad soddonka kun oo
arday ee imtixaanka u fadhiistay guud ahaan dowlad-goboleedyada iyo gobolka Banaadir
(marka laga reebo Puntland), siddeed kun oo arday oo Benaadir ka tirsan ayaa ku dhacay
imtixaankaas. Tani waxay dhalisay buuq iyo swaalo xasaasi ah oo dhex maray ardayda,
waalidiinta, maamulka dugsiyada, iyo dadweynaha guud, doodda natiijada imtixaankana
waxay qabsatay fagaarayaasha dadweynaha toddobaadyadii xigay.

Daraasaddan ayaa lagu ogaaday in maamul-daadejinta awgeed, in agaasinka
waxbarashada ee gobolka Banaadir uu hadda maamulo in ka badan 600 oo dugsi oo isugu
jirakuwa gaarlooleeyahayiyokuwo dowladeed ee kuyaalla gobolka Banaadirooay dhigtaan
ku dhawaad saddex kun oo arday. Waxa uu agaasinka masuul ka yahay imtixaanka fasalka
8-aad iyo shahaaddo bixinta, waxa uuna uruuriyaa kuna keydiyaa xogta waxbarashada
gobolka Banaadir Nidaamka Maareynta Macliimaadka Waxbarashada ee EMIS.

U daadejinta maareynta waxbarashada ee maamulka gobolka Banaadir ayaa laga
gaaray xoogaa guul ah. Sikastaba ha ahaatee, hirgelinta Is-afgaradka ayaan si habsami
leh u socon. Waxaa hareeyay dhibaatooyin inta badan ka yimid kharashaadka dugsiyada
dowladda iyo maamulkooda. Khilaafka ayaa weli taagan iyadoo aan la xalin inkastoo
dhinacyadu ay sameeyeen dadaallo aan lagu guuleysan in lagusoo afjaro khilaafka.

Daraasaddu waxay soo jeedinaysaa in dowladda federaalka ay dhisto maamul leh
sharciyad oo lala xisaabtami karo iyadoo la sameynayo gole deegaan oo lasoo doortay oo
iyaguna soo doorta duqamagaaladaiyo guddoomiyaha gobolka Banaadir;in dhinacyadais-
afgaradka gaaray ay dib-u-eegis ku sameeyaan is-afgaradka si loo sii caddeeyo qodobbada
keenay madmadowga jira; iyo in dowladda federaalka ay u qoondeyso miisaaniyad
ku habboon Maamulka Gobolka Banaadir si qeyb ahaan loogu daboolo kharashaadka
iskuullada dowladda.

Hordhac

Intii uu jiray maamulkii rayidka ahaa (1960-1969) iyo taliskii militeriga ee xigay
(1969-1991), bixinta adeegyada, oo ay ku jiraan waxbarashada iyo caafimaadka, iyo
kharashaadkooda guud ahaan dalka waxaa masuul ka ahaa dowladda dhexe oo keliya
taasoo ay ugu wacneyd in lagusoo koobay awoodihii oo dhan gacanta dowladda dhexe ee
Mugqdisho. Sidaas darteed, muwaadiniintu waxay la kulmeen l2aanta ama ku filnaansho
l@aan adeegyada ah. Sikastaba ha ahaatee, nidaamkii oo dhan ayaa burburay bishii Janaayo
sanadkii 1991, waxaana dhacay fowdo baan. Bixintii adeegyada dadweynaha ayaa meesha
ka baxday kadib burburka dowladnimo. Intii lagu jiray waqtigii fowdada, maqnaanshihii
adeeg bixinta ee ka dhashay burburkii dowladnimo waa la buuxiyey, inkastoo aanay
ku filneyn, iyadoo loo marayo hal-abuurro bulsho iyo samafal oo ay ururrada bulshada
rayidka horseed u yihiin.

Sagaashamaadkii iyo horraantii 2000 waxaa la sameeyay dadaallo kala duwan oo dib
loogusoo nooleynayo dowladdii Soomaaliya, inkastoo intooda badan ay guuldareysteen.
Waxaa la dhisay maamullo kumeelgaar ah oo daciif ah, kuwaasoo kala ahaa Dowladda
Qaran ee Kumeelgaarka (2000-4, Carta, Djibouti) iyo Dowladda Federaalka Kumeelgaarka
(2004-8; 2008-12). Sannadkii 2012-kii, Dowladda Federaalka Soomaaliya oo aan
kumeelgaar ahayn ayaa la dhisay kadib markii bishii Ogosto 2012 ay ansixiyeen dastuur
federaal ah oo kumeelgaar ah 825 qof.

Dowladda Federaalka ee uu hoggaaminayay madaxweynaha hadda talada haya ee
Xasan Sheekh Maxamuud, oo xilligaas xilka hayay, waxay dhistay afar dowlad-goboleed
oo cusub oo ka tirsan dowladda federaalka — Jubaland (2013), Koonfur Galbeed (2014),
Galmudug (2015), iyo Hirshabeelle (2016) — inkastoo habka loo dhisay maamuladan ay
kala duwanaayeen. Puntland waxay ka horeysay nidaamka cusub waxaana loo aqoonsaday
xubin buuxda maadaama ay buuxisay shuruudihii dastuuriga ahaa ee sameynta xubnaha
kamid noqonaya dowladda federaalka.

Kadib dhismihii dowlad-goboleedyada, maamullada cusub waxay bilaabeen inay la
wareegaan masuuliyadda maamulkooda. Dowlad-goboleedyada cusub waxay si tartiib
tartiib ah u qaateen masuuliyadda dejinta siyaasadda iyo hirgelinta siyaasado kala duwan
00 heer dowlad-goboleed ah iyagoo la shaqeynaya wasaaradaha dowladda federaalka.
Mararka qaar, sikastaba ha ahaatee, waxaa la iska indha-tiray wadashageyntii dastuuriga
ahayd ee looga baahnaa wasaaradaha dowlad-goboleedyada iyo dowladda dhexe ee
arrimaha siyaasadda. Maqaamka ay heleen dowlad-goboleedyada cusub ee la dhisay
awgeed, hay’adaha fulinta ee dowlad goboleedyada waxay masuul ka noqdeen bixinta
adeegyada dhulka ay ka arrimiyaan ee lagu maalgeliyo dakhliga yar ee kasoo xarooda
dowlad-goboleedkooda, wareejin maaliyadeed oo ay ka helaan dowladda federaalka, ama
deeqaha/mashruuca ay taageeraan deeq-bixiyeyaasha.

Benaadir - oo ka mid ah 18-kii gobol ee Soomaaliya — looma sameynin dowlad-goboleed
dowladda federaalka ayaana arrimaheeda maamusha. Tani waxay ka dhigan tahay in
gobolka Banaadir laga xayuubiyay fa@iidooyinka maamul daadejineed oo gobollada kale ay
kaheleennidaamkafederaalka, ooaykujirtobixintaadeegyada. Arrintaugaarkaah gobolka
Banaadir ayaa ah in ay tahay xarunta dhexe ee dowladda federaalka, waxaana dastuurka

kumeelgaarka ah uu geexayaa hab gaar ah ee lagu go'aaminayo maqaamka caasimadda
Muqdisho. Dastuurka qodobkiisa 9-aad ayaa geexaya in maqaamka caasimadda lagu
go'aamin doono dib-u-eegista dastuurka, iyadoo labada aqal ee baarlamaanka federaalka
Soomaaliya ay sharci gaar ah kasoo saari doonaan maqaamka Muqdisho. Sikastaba ha
ahaatee, tani ma dhicin sababtoo ah muranno badan iyo xasaasiyado ayaa ku xeeran
arrinta. Haddaba, labadii xukuumadood ee federaalka ee is xig-xigay tan iyo sanadkii 2012
waxay ka gaabsadeen inay ku mashquulaan arrintan siyaasad ahaan aadka u adag.

Sikastaba ha ahaatee, magaamka Muqdisho ee aan weli la geexin ayaa keenay in
dowladda federaalka ay awood u yeelato maamulidda iyo go'aan-ka-gaarista dhammaan
arrimaha gobolka Banaadir, lagasoo billaabo magacaabista xubnaha maamulka gobolka
iyo bixinta adeegyada. Gobolka Banaadir ayaa ah gobolka keliya ee ay dowladda federaalka
dhaqaale ka hesho, islamarkaana ay leedahay go'aannada muhiimka ah ee sida tooska ah
u saameeya dadka ku nool.

Waxbarashadu waxay kamid ahayd adeegyadii muhiimka ahaa ee ay dowladda
federaalka masuulka ka ahayd ee gobolka Banaadir. Gobolku waxaa ku nool dadka ugu
badan, sidaas awgeed waxa ay u badan tahay in ay ku nool yihiin ardayda ugu badan ee
dalka oo dhan, inkastoo aan tirakoob rasmi ah la sameynin. Wasaaradda Waxbarashada,
Hiddaha iyo Tacliinta Sare ee dowladda federaalka ayaa tan iyo sanadkii 2014 maamuleysay
waxbarashada gobolka Banaadir halka hay’adaha kale ee dowlad-goboleedyada ay u
madax bannaanaayeen in ay maamulaan waxbarashada si lamid ah siyaasadaha kale ee
ka jira deegaannadooda. Wasaaradda Waxbarashada, Hiddaha iyo Tacliinta Sare ayaa tan
iyo markii dib loo billaabay sanadkii 2015-ka waxa ay qaadeysay imtixaanka dowladda ee
ardayda sugsiga sare dhameyneysa ee gobolka Banaadir.

Imtixaankii ugu horeeyay ee dugsiga sare ee heer qaran waxaa u fariistay 3,522 arday
oo ku kala nool dhammaan dugsiyada sare ee dowlad-goboleedyada iyo gobolka Banaadir,
marka laga reebo Puntland oo si gaar ah u qaadday imtixaanka (Hiiraan Online, 2020).
Benaadir ayaa ku lahaa saamiga ugu badan ardaydii u fariisatay imtixaanka, balse
maamulka gobolka Banaadir ayaan door ku yeelan imtixaanaadka dugsiyada sare ee
Mugqdisho. Sanadihii xigay, tirada ardayda u fariisaneysay imtixaanka ayaa kordheysay,
kadib markii ay hoos u dhacday halistii al-Shabaab ee ahayd in ay beegsan karaan
xarumaha imtixaannada, gaar ahaan magaalada Muqdisho.

Sikastaba ha ahaatee, natiijadii imtixaankii dugsiga sare ee 2019/20 ayaa mid murugo
leh ku noqday ardayda gobolka Banaadir iyo dadka kale ee ay khuseyso.Guud ahaan,
33,727 arday oo kamid ah ardaydii isu diiwaangelisay imtixaankii qaranka, 8,550 arday
ayaa dhacay. Laakiin waxaa cajiib ah in ilaa 7,873 kamid ah ardaydaas ay ahaayeen kuwa
gobolka Banaadir ku nool oo u dhiganta 90% dhammaan ardaydii ku dhacday imtixaankii,
halka ardaydii soo hartay ay ka tirsanaayeen afarta dowlad-goboleed ee Galmudug,
Hirshabeelle, Jubaland, iyo Koonfur Galbeed. Inkastoo gobolka Banaadir ay joogeen
25,000 arday oo kamid ah guud ahaan ardaydii imtixaanaadka u fariistay, dugsiyada
Banaadir ayaanan kasoo dhex muuqan 10-ka arday ee ugu sarreeya natiijada imtixaanka
(Hiiraan Online, 2020).

Dhicitaankii baahsanaa ee ardayda gobolka Banaadir ee imtixaankii 2019/20 ayaa
dhaliyay caro iyo geylo-dhaan baahsan, waxaana swaalo badan is weydiiyay daneeyayaasha

waxbarashada gobolka Banaadir. Qaar kamid ah daneeyayaasha ayaa dalbadayin baaritaan
la sameeyo. Sikastaba ha ahaatee, Cabdullaahi Goodax Barre, Wasiirka Waxbarashada,
Hiddaha iyo Tacliinta Sare ee dowladda federaalka ayaa xilligaas ku eedeeyay ardayda inay
wagqti badan ku bixiyaan TikTok iyo waxbarista macalimiinta ee uu sheegay in ay liidato
(Hiiraan Online, 2020).

Intii ay socotay dooda kulul oo arrintan ku saabsaneyd, daneeyaasha gqaarkood waxay
ku doodeen, islamarkaana codsadeen, in masuuliyadda waxbarashada lagu wareejiyo
dowladda hoose, lagulana xisaabtamo. Kadib markii ay degtay caradii dadweynaha ayaa
wasiirka waxbarashada Cabdullaahi Goodax Barre iyo Maamulka Gobolka Banaadir waxa
ay billaabeen doodo ku saabsan sidii masuuliyadaha waxbarashada loogu wareejin lahaa
Maamulka Gobolka iyo in maamulka gobolka awood loo siiyo maareeynta waxbarashada
si lamid ah dowlad-goboleedyada. Ugu dambeyntii, doodda ayaa lagusoo gaba-gabeeyay
in waxbarashada maamulka gobolka Banaadir lagu wareejiyo sida ku cad is-afgarad
dhinacyadan ay gaareen bishii Ogosto 2020. Hase ahaatee, si buuxda u dhaqan-gelinta
heshiiskan ayaa waxaa soo wajahay caqabado ka dhashay khilaaf soo kala dhex galay
saxiixayaasha.

Waxaa xusid mudan in daadejinta adeegyada waxbarashada ee Maamulka Gobolka
Banaadir ay gogol-xaar u noqotay in wasaaradda caafimaadka dowladda federaalka ay
adeegii caafimaadka ku wareejiiso Maamulka Gobolka Banaadir 7-dii Febraayo 2021.

Faalladan qotada-dheer waxaa lagu eegayaa hannaankii Wasaaradda Waxbarashada,
Hiddaha iyo Tacliinta Sare ee dowladda federaalka ay waxbarashada ugu daadejisay
Maamulka Gobolka Banaadir; qodobbada muhiimka ah ee is-afgaradka; dul-duleellada
is-afgaradka; kaabayaasha Maamulka Gooblka Banaadir ee maareynta waxbarashada;
masuuliyadaha waxbarasho ee Maamulka Gobolka Banaadir iyo bixinta adeegyada;
guulaha maamul daadejinta ilaa haddalaga gaaray;iyo cagabadaha uu Maamulka Gobolka
Banaadir kala kulmay qaadista masuuliyadda cusub. Ugu dambeyntii, faallada waxa ay
soo bandhigeysaa talooyin wax looga qaban karo arrimaha taagan ee cagabadda ku ah in
adeegyada waxbarasho oo tayeysan loosoo dhaweeyo muwaadiniinta ku nool Muqdisho.

Habka daraadadda loo sameeyay

Faalladan waxa ay falangeyneysaa is-afgaradkii ay kala saxiixdeen Wasaaradda
Waxbarashada, Hiddaha iyo Tacliinta Sare ee dowladda federaalka iyo Maamulka Gobolka
Banaadir, bayaanno kasoo baxay dowladda federaalka iyo Maamulka Gooblka Banaadir,
falangeynta warbaahinta ee maamul-daadejinta iyo khilaafkii soo kala dhex galay labada
dhinac, iyo 10 wareysi oo muhiim ah oo lala yeeshay masuuliyiin ka tirsan Wasaaradda
Waxbarashada dowladda federaalka, Maamulka Gobolka Banaadir iyo qaar kamid ah
daneeyeesha waxbarashada gobolka Banaadir.

Somali Public Agenda (SPA) ayaa wareysiyada qaaday intii u dhexeysay bilihii May iyo
Juun 2022. Waxa kale oo ay faalladan ka faaiidaysatay madal ay qabatay Somali Public
Agenda ee looga dooday u daadejinta adeegga waxbarashada ee gobolka Banaadir.
Madasha oo la qabtay 16-kii Juun 2022 waxaa kasoo geyb galay 28 qof oo kala metelayay
Wasaaradda Waxbarashada, Hiddaha iyo Tacliinta Sare, Ururka Macalimiinta Gobolka
Banaadir, macalimiin, arday, iyo cilmibaarayaal. Kulanka qofka socday Maamulka Gobolka
Banaadir kamasoo geyb gelin maadaama xilligaas uu maamulku ku mashquulsanaa
qaadista imtixaankii fasalka 8-aad.

Sida uu ku bilowday hanaanka daadejinta

Tallaabooyinkii ugu horeeyay ee maamul daadejinta gobolka Banaadir waxaala billaabay
sanadkii 2019, kadib markii guddoomiyihii gobolka Banaadir ahaana Duga Muqdisho
Cabdiraxmaan Cumar Cusmaan (Eng. Yarisow) uu wadahadal la billaabay Wasiirka
Waxbarashada, Hiddaha iyo Tacliinta Sare ee dowladda federaalka Cabdullaahi Goodax
Barre.* Nasiib darro, iyadoo wada-xaajoodku socdo ayaa Eng. Yariisow 1-dii Ogosto 2019
ku geeriyooday dalka Qatar halkaasoo loo geeyay dhaawac halis ah 0o kasoo gaaray qaraxii
ismiidaaminta ahaa ee bishii July ka dhacay dowladda hoose ee Muqdisho.

Cumar Filish ayaa 22-kii Ogosto 2019 loo magacaabay Duqa Muqdisho ahna
Guddoomiyaha Gobolka Banaadir. Sida uu sheegay masuul sare oo ka tirsan Maamulka
Gobolka Banaadir, maamulka gobolka ayaa iibinaayay dood ah in lakala saaro adeeg
bixinta iyo maqaamka Muqdisho oo aan weli xal laga gaarin. Arrinta maqaamka ayaa
ah mid uu muran siyaasadeed ka taagan yahay, waxayna cagabad ku noqotay Maamulka
Gobolka Banaadir in uu awood rasmi ku yeesho gobolka Banaadir.?

Sida aan kasoo xigannay ilo ka tirsan Wasaaradda Waxbarashada iyo Tacliinta Sare,
sababta keentay in masuuliyadda waxbarashada loo wareejiyo Maamulka Gobolka
Banaadir ayaa ah culeyska iyo dhaleeceynta uu Wasiir Cabdullaahi Goodax Barre kala
kulmayay dowlad-goboleedyada kulamada ay ka yeeshaan arrimaha waxbarashada dalka.
Dowlad-goboleedyada waxay ku eedeeyeen Wasaaradda Waxbarashada inay u xaglineyso
gobolka Banaadir. Taas bedelkeeda, gobolka Banaadir waxa uu ku eedeeyay Wasiirka
Waxbarashada inuu uga tanaasulay dowlad-goboleedyada in badan oo kamid ah saamigii
uu gobolka Banaadir kulahaa mashaariicda deeq bixiyayaasha ee la siiyo hay’adaha kale ee
dowlad-goboleedyada si uu u ganciyo. Sidaas darteed, si loo xalliyo kala duwanaanshaha
muuqda, dowlad-goboleedyuda waxay ku booriyeen Wasaaradda inay u oggolaato
Maamulka Gobolka Banaadir inuu metelaad ku yeelato shirarka dowladda federaalka iyo
dowlad-goboleedyada.?

Fursad kale ayaa kasoo baxday kulan u dhexeeyay Wasaaradaha Waxbarashada
dowladda federaalka iyo kuwa dowlad-goboleedyada iyo gobolka Banaadir oo lagu gabtay
Mugqdisho sanadki 2020. Kulanka waxaa looga hadlayay imtixaannada fasalka 8-aad oo ay
qaadayeen dowlad-goboleedyada iyadoo aan laga geyb gelin dalladaha gaarka loo leeyahay
* markii ugu horeysay lagasoo billaabo 1991.°> Masuuliyiintii kulanka ka geyb gashay ayaa
swaal ka keenay cidda masuulka ka ah qaadista imtixaanka fasalka 8-aad ee gobolka
Banaadir iyo bixinta shahaadooyinka maadaama Wasaaradda Waxbarashada Hiddaha
iyo Tacliinta Sare ee dowladda federaalka ay qaadeysay imtixaanka fasalka 12-aad iyo
shahaado bixintiisa.®

1 Wareysi lala yeeshay sarkaal sare oo katirsan agaasinka waxbarashada ee
Maamulka Gobolka Banaadir, 29 May 2022, Muqdisho.

2 Wareysi lala yeeshay sarkaal sare oo katirsan Maamulka Gobolka Banaadir, 10 Juun 2020, Muqdisho.
3 Wareysi lala yeeshay sarkaal katirsan Wasaaradda Waxbarashada, 18 Juun 2022, Muqdisho.
4 Waa dallado waxbarasho oo ka sameysmay Soomaaliya 1991. Dalladahan waxaa loo
aasaasay inay buuxiyaan booskii ay banaysay wasaaradda waxbarashadu.
5 Wareysi lala yeeshay sarkaal sare oo katirsan agaasinka waxbarashada
ee gobolka Banaadir, 27 Juun 2022, Muqdisho.
6 Ibid.

Iyadoo laga jawaabayo swaasha, dhinacyadii shirku waxay hoosta ka xariigeen
muhiimadda ay leedahay in la helo qaab-dhismeed hoos yimaada Maamulka Gobolka
Banaadir oo qaadi kara masuuliyaddan.” Si loo sii ambaqaado hindisaha, Wasiirka
Waxbarashadu wuxuu qeexay in Maamulka Gobolka Banaadir ay tahay in uu muujiyo
awoodda maaliyadeed iyo tan maamulba si uu u qaado masuuliyadda cusub. Taasi waxay
keentay in la dhiso Agaasinka Guud ee Waxbarashada Gobolka Banaadir bishii Febraayo
2020. Markii la dhisay Agaasinka, Wasiirka Waxbarashada iyo guddoomiyaha gobolka
Banaadir waxay qaadeen tallaabo kale oo ay ku dhiseen guddi ka kooban 8 xubnood oo
labada dhinac ah, oo min 4 xubnood lagasoo kala xulay labada dhinac, si ay uga doodaan,
kagana shaqeeyaan habka daadejinta waxbarashada. Waxaana lagu dhisay guddigaas
wareegto labada dhinac ay soo saareen.®

Wasaaradda Waxbarashada ma sugin ilaa guddigii uu ka dhammeeyo howshii loo
igmaday, taasoo aheyd in ay keenaan hannaan lagu daadejinayo waxbarashada. Waxa
ay Wasaaradda billowday in ay si tartiib tartiib ah u wareejiso masuuliyadaha qaar ee
waxabarashada sida maamulka imtixaannada fasalka 8-aad, iyo in uu Maamulka Gobolka
Banaadir ka geyb galo kulamada ay yeelanayaan wasiirada waxbarashada dowladda
federaalka iyo dowlad-goboleedyada si dowladda hoose loogu tababaro masuuliyada
cusub.’

Markii ugu horreysay tan iyo 1991-kii, Wasaarada Waxbarashada ee dowladda
federaalka iyo Maamulka Gobolka Banaadir waxa ay si wadajir ah u qabteen imitxaannada
fasalka 8-aad ee sanad dugsiyeedka 2019/2020. Guddi ka kooban 9 xubnood oo ka
socday Wasaarada Waxbarashada iyo Maamulka Gobolka Banaadir ayaa loo igmaday
masuuliyadda imtixaanka fasalka 8-aad.'® Dalladaha waxbarashada ee gaarkaloo leeyahay,
ee ay dugsiyada ku yaalla dowlad-gobolyada kala duwan hoostagi jireen, ayaa maamuli
jiray imtixaannada, illaa mar dambe oo ay masuuliyaddaas dib ugala wareegeen dowlad-
goboleedyada®. Intaas waxaa dheer, Wasaarada Waxbarashada ee dowladda federaalka
waxa ay ku tababartay howlwadeennada Maamulka Gobolka Banaadir sida imtixaannada
loo code-gareeyo, xogahana loo keydiyo.*?

Bishii Abriil ee sanadka 2020-ka, guddigii 8-da xubnood ka koobnaa ee 0o loo sameeyay
in ay ka wada hadlaan arrinta daadejinta waxbarashada ayaa waxa ay soo saareen qoraal is-
afgarad ah, kaasoo Wasaarada Waxbarashada ay u dirtay Garyaqaanka Guud, oo asagana
meel mariyay. Kadib meelmarinta Garyaqaanka Guud, Wasaarada Waxbarashada waxa
ay is-afgaradka u dirtay Xafiiska Raysal Wasaaraha si uu u meelmariyo. Sikastaba, Raysal
Wasaare Xasan Cali Kheyre waxa uu meel iska dhigay is-afgaradka, illaa markii codka
kalsoonida ay kala laabteen Golaha Shacabka ee Baarlamaanka Federaalka Soomaaliya 25-
kii Luulyo sanadkii 2020.

2-dii Agoosto ee sanadkii 2020, waxaa Muqdisho lagu qabtay xaflad weyn oo maamulka
waxbarashada ay kula wareegtay dowladda hoose, halkaasoo labada dhinac ay ku kala
saxiixdeen is-afgarad.

7 Ibid.
8 Wareysi lala yeeshay sarkaal sare oo katirsan Maamulka Gobolka Banaadir, 10 Juun 2022, Mugdisho.
9 Wareysi lala yeeshay sarkaal katirsan agaasinka waxbarashada gobolka Banaadir, 14 Juun 2022, Mugdisho.
10 Ibid.
1 Puntland kuma jirto, waxa uuna maamulkaas qaadayay imtixaanno dhexe sanado
badan waxa uuna sii wadaa qaadista imtixaanada fasallada 8-aad iyo 12-aad.
12 Ibid.

Munaasabadda saxiixa waxaa goobjoog ka ahaa Raysal Wasaare Kuxigeen Mahdi
Guuleed (0o ahaa sii hayaha xilka Raysal Wasaaraha), xubno ka tirsan Golaha Shacabka,
Garyaqaanka Guud, macallimiin, arday, waalidiin iyo qeybaha kale ee saamileyda
waxbarashada. Cabdullahi Goodax Barre iyo Cumar Filish ayaa munaasabada ku saxiixay
is-afgaradka (Horn Cable TV, 2020).

Inkastoo geyb gaar ah looga hadlay faafaahinta ku saabsan xuquuqgaha iyo waajibaadka
ka dhalanaya is-afgaradka, haddana waxaa muhiim ah in aan halkan ku sheegno in marka
la eego is-afgaradka, Wasaarada Waxbarashada ee dowladda federaalka ay wareejisay
masuuliyadda maamulka, kormeerka, taageeridda, diiwaangelinta iyo la-socoshada 24
iskuul dowladeed oo ay Wasaarada horey gacanta ugu heysay. Sidoo kale, Wasaarada
Waxbarashada waxa ay ku wareejisay Maamulka Gobolka Banaadir maamulidda,
kormeerka iyo diiwaangelinta dugsiyada gaarka loo leeyahay ee ku yaalla gobolka Benadir.
Intaas waxaa dheer, Wasaaradu waxaa kale oo ay wareejisay maamulka iyo la-socoshada
hantida ma guurtada ah ee ay Wasaaradu kulaheyd gobolka Benadir (Dowladda Federaalka
Soomaaliya, 2020).

Saamileyda waxa ay soo dhaweeyeen tallaabada lagu wareejiyey masuuliyadda
waxbarashada gobolka Benadir. Qiyaastii 630 dugsi ayaa laga diiwaangeliyay Agaasinka
Waxbarashada ee Maamulka Gobolka Banaadir geybtiisa Education Management
Information System (EMIS), iyadoo ku dhawaad saddex boqol oo kun oo arday ay
dugsiyadaas dhigtaan. Waxaa loo arkayay in ay aheyd tallaabo jihada saxda ah loo qaaday,
taasoo lagu xoojinayo in dowladda hoose ay maamusho adeegyada asaasiga ah.

Sikastaba, in laga dhabeeyo qorshahan ayaa shaqo adag noqotay, waxa uuna is-
afgaradka la kulmay cagabado ballaaran. Dad la wareystay ayaa inoo sheegay in siyaasiyiin
sarsare oo Wasaarada Waxbarashada ee dowladda federaalka ka tirsan sida Wasiir
Kuxigeenka, Wasiiru Dowlaha iyo Agaasimaha Guud ee wakhtigaas joogay aanay ku
faraxsaneyn in horey loo sii dhaqaajiyo qorshaha daadejinta, sababo la xiriira in aan weli
meel la saarin maqaamka Muqdisho ama gobolka Benadir. Si taas lamid ah, shaqaalaha
rayidka sarsare ee Wasaaradda Waxbarashada waxa ay ka cabsi qabeen in Wasaarada ay
lumin karto dhaqaalihii maaliyadeed ee ay gacanta ku heysay iyo saameynta ay ku lahayd
gobolka Banaadir. Gobolka Banaadir ayaa muhiim ah sababtoo ah waa gobolka keliya
ee dhammaan wasaaradaha dowladda federaalka (oo ay ku jirto tan waxbarashada) ay
ka taliyaan, halka wasaaradaha waxabarashada ee dowlad-goboleedyada ay maamulaan
mashaariicda dowlad-goboleedyadooda.*

Inkastoo ay jiraan cagabadahan, haddana wareysiyo lala yeeshay dad Wasaarada
ka howlgala waxa ay sheegeen in Wasaarada Waxbarashada ay heshay taageerada
madaxweynaha dowladda federaalka ee xilligaas Maxamed Cabdullahi Farmaajo. Hase
ahaatee, bilo kooban kadib hirgelintii is-afgaradka, dhinacyada waxaa lasoo darsay
khilaafhorleh. Arrintan waxa ay keentay in uu dib u dhaco horumarkii yaraa ee daadejinta
waxbarashada gobolka Benadir, waxa uuna xagal-daaciyey guulihii muhiimka ahaa ee la
gaaray. Arrintan waxaa lagu faahfaahin doonaa geybaha soo aaddan.**

13 Wareysi lala yeeshay sarkaal katirsan Wasaaradda Waxbarashada, 7 Juun 2022, Muqdisho.
14 Wareysi lala yeeshay sarkaal katirsan Wasaaradda Waxbarashada, 18 Juun 2022, Muqdisho.

Qodobada muhiimka ah ee ku jira is-afgaradka

9-kii Ogosto sanadka 2020 ayay is-afgaradka kala saxiixdeen Wasaarada Waxbarashada
ee uumetelayay Cabdullahi Goodax Barre iyo Maamulka Gobolka Banaadir ee uu metelayay
Cumar Maxamuud Filish. Inkastoo Garyaqaanka Guud Cismaan Cilmi Guuleed uu
munaasabadda goobjoog ka ahaa, haddana mar dambe oo ahayd 11-kii Ogosto 2020 ayuu
is-afgaradka saxiixay. Mar sii horreysay ayaa Garyaqaanka Guud ee Qaranku meelmariyay
is-afgaradka kadib markii guddigii qoraalkiisa loo igamday ay dhameystireen.

Is-afgaradka waxa uu ka kooban yahay 5 geybood iyo 16 qodob oo ka hadlaya arrimo
kala duwan oo la xiriira u daadejinta waxbarashada ee Maamulka Gobolka Banaadir. Is-
afgaradka waxa uu leeyahay lifaaq balse Somali Public Agenda ma helin lifaaqa. Sikastaba,
SPA waxa ay weydiisay geybaha uu khuseeyo lifaaqa is-afgaradka qaar kamid ah labada
dhinac.*

Arrimaha uu is-afgaradka ka hadlayo waxaa kamid ah: ujeedooyinka iyo mabaadii’da,
masuuliyadaha gaarka ah iyo kuwa la wadaagayo, miisaaniyadda agaasinka waxbarashada
gobolka Banaadir, deeqaha waxbarashada ee caalamiga ah iyo metelaadda Maamulka
Gobolka Banaadir ee goleyaasha waxbarashada, xallinta khilaafaadka, in loo hoggaansamo
fulinta waxyaabaha ka dhalanaya is-afgaradka, iyo hannaanka dib-u-eegista iyo wax-ka-
beddelka is-afgaradka.

Is-afgaradka waxa uu kala xadeeyay masuuliyadaha ay dhinacyada wadaagayaan iyo
kuwa gaarka ay u kala leeyihiin. Waxa uu ku qeexay masuuliyadaha dhinacyada qodobada
5-aad, 6-aad, iyo 7-aad. Marka la eego masuuliyadaha sida gaarka ah ay u leedahay
Wasaarada Waxbarashada ee dowladda federaalka, is-afgaradka waxaa ku qoran 11
masuuliyadood, oo sheegaya in Wasaaradu ay u gaar yihiin. Masuuliyadahaas oo hoos
imaanaya qodobka 5-aad, waxaa kamid ah:

a. Dejinta siyaasadaha, sameynta xeerar iyo qorsheyaal heer qaran ah;

b. Sameynta halbeeg waxbarashada lagu cabiro oo heer qaran ah sida manhajka
dugsiyada xanaanada, waxbarashada digsiyada hoose, dhexe iyo sare; tacliinta sare;
dugsiyada farsamada iyo kuwa macalimiinta lagu tababaro;

c. Qaabeynta iyo isku duwidda hirgelinta iyo qaadidda imtixaannada agbalaadda ah ee
dugsiyada ee dalka oo dhan iyo kuwa dugsiyada farsamada;

d. Dejinta halbeegyada iyo xeerarka waxbarashada ee jaamacadaha sida meelmarinta
manaahijtooda, maadooyinka la dhigayo, rugsad-siinta haya’daha tacliinta sare iyo
machadyada xirfadaha lagu barto;

e. Isku dubaridka iyo fududeynta ilaha dhaqaale, iyo taageeridda horumarinta
waxbarashada gobolka Bendair; iyo

f.  Lasocoshada iyo giimeynta hirgelinta siyaasadaha iyo qorsheyaasha waxbarashada
ee gobolka Benadir si lamid ah gobolada kale ee dalka.

15 Dadka xog-ogaalka ah ee MGB wxa ay u sheegeen cilmibaareyaasha SPA in lifaaga uu
kaliya la xirriiro arrimaha sida magacyada dugsiyada dowlada ee lagu wareejiyay Maamulka
Gobolka Banaadir. Hase ahaatee, marka la weydiiyay in ay lifaaqa nala wadaagaan, way
ballan qaadeen in ay nala wadaagi doonaan, balse ballanta kama aysan soo bixin.

Dhinacakale,is-afgaradka waxauuMaamulka Gobolka Banaadirsiiyay 11 masuuliyadood
oo u gaar ah, kuwaasoo ay kamid yihiin:

a. Qaabeynta iyo hirgelinta xeerarka iyo qorsheyaasha waxbarashada heer goboleed,
iyadoo lagu jaangoynayo xeerka, siyaasadda iyo qorshaha waxbarashada ee heer
qaran;

b. In la bixiyo kharashka ku baxaya waxbarashada gobolka, iyadoo la kaashanayo
kaalmada Wasaarada iyo hayadaha caalamiga ah;

c. Inlamaamulo oo rugsadla siiyo dugsiyada hoos yimaada maamulka gobolka, iyadoo
loo eegayo siyaasadaha waxbarashada iyo halbeegyada dowladda federaalka;

d. In la diwaangeliyo sidoo kalena lala socdo dhagdhaqaaqyada waxbarashada ee ay
hay’adaha waxbarashadu ka wadaan gobolka;

e. Qorsheynta, maamulka shaqaaleysiinta iyo mushaar bixinta shaqaalaha
waxbarashada ee Maamulka Gobolka Banaadir;

Uruurinta iyo keydinta xogta waxbarashada ee gobolka iyo;

Dejinta, maamulidda, qabashada, iyo ku dhawaagqista natiijooyinka imtixaannada
(fasalka 8-aad), iyo bixinta shahaadooyinka fasalka 8-aad, iyadoo la kaashanayo
Wasaarada Waxbarashada ee dowladda federaalka.

Inkastoo is-afgaradka uu ka shaqeeyay in si isla eg masuuliyadaha gaarka ah ay
u lahaadan labada dhinac, haddana waxa uu soo yareeyay baaxadda masuuliyadaha
wadaagga ah. Waxa uu u qoondeeyay in keliya saddex masuuliyadood ay wadaagaan
labada dhinac, kuwaasoo kala ah:

a. Diwaangelinta iyo tababarka macallimiinta;

b. Kormeerka iyo giimeynta xarumaha waxbarashada; iyo ugu dambeyntii

c. Uruurinta xogta waxbarshada si loogu keydiyo galka uu ku leeyahay agaasinka
waxbarashada Maamulka Gobolka Banaadir barta lagu keydiyo xogta waxbarashada
dalka oo dhan.

Intaa waxaa dheer, is-afgaradka waxa uu si faafaahsan ugu sharraxay qodobka 9-aad
miisaaniyadda Agaasinka Waxbarashada ee Gobolka Benadir, waxa ay dhinacyadu
heli doonaan iyo sida ay u heli doonaan. Qodobka waxa uu carabaabayaa sida loo
bixinayo kharashka ku baxaya 24 iskuul dowladeed oo ku yaalla Mugdisho, kuwaasoo
masuuliyaddooda lagu wareejiyay Maamulka Gobolka Banaadir. Dhinacyadu waxa ay
ku heshiiyeen in Wasaarada Waxbarashada ee dowladda federaalka ay bixin doonto
mushaarka macallimiinta 24-ka dugsiyada dowladda ah ee lagu wareejiyay Maamulka
Gobolka Banaadir ilaa bisha Luulyo 2020-ka. Waa bil kahor inta is-afgaradka aan la
saxiixin. Laga billaabo bisha Ogosto illaa Diseembar sanadka 2020-ka, waxaa la isku
afgartay in dhinac walba uu bixiyo 50% lacagta miisaaniyadda billaha oo ay wadarteedu
tahay $283,255, taasoo loogu talagalay 24-ka dugsi dowladeed ee lagu wareejiyay Maamulka
Gobolka Banaadir.

Is-afgaradkawaxauutibaaxayinsanadkacusubee2021-kauuahaandoonomid hannaan
cusub oo culeyska kharashka intiisa badan aan la wadaagi doonin. Waxa uu qeexay in laga
billabo bisha Janaayo 2021-ka illaa Diseembar 2022-ka ay Wasaarada Waxbarashadu bixin
doonto 30% mushaaraadka macalimiinta, halka Maamulia Gobolka Banaadir uu bixin
doono inta hartay ee 70% ah bil kasta lacag wadarteedu tahay $283,255 0o 24-ka dugsiyada

dowladda ah loogu talagalay. Laga billaabo bisha Diseembar 2022-ka, Maamulka Gobolka
Banaadir waxa uu si buuxda masuul uga noqon doonaa bixinta kharashka ku baxaya 24-ka
dugsi dowladeed ee Mugdisho ku yaallay xilligaas (hadda dugsiyada dowlada ee Muqdisho
ku yaal waxa ay noqdeen 25).

Si uu Maamulka Gobolka Banaadir u awoodo bixinta kharashka waxbarashada
gobolka, dhinacyadu waxa ay isku raaceen in gobolka Banaadir 15% miisaaniyaddiisa uu
u gqoondeeyo adeegga waxbarashada gobolka Benadir. Iyadoo maskaxda lagu hayo in 15%
miisaaniyadda Maamulka Gobolka Banaadir aysan ku filneyn waxbarashada gobolka,
dhinacyaduwaxa ayiskuraaceen in gobolka Benadir uukordhiyo qoondada misaaniyadeed
ee waxbarashada sanad walba, iyadoo la eegayo baahiyaha ka jira hormarinta adeegga
waxbarashada ee gobolka Benadir. Intaas waxaa dheer, dhinacyadu waxa ay isku raaceen
in Maamulka Gobolka Banaadir uu furo akoon cusub 0o u gaar ah agaasinka waxbarashada
gobolka si loogu maareeyo miisaaniyadda loo qoondeeyay waxbarashada. Ugu dambeyn,
labada dhinac ayaa isku afgartay in Wasaarada Waxbarashada ay soo wareejiso qoondada
miisaaniyadeed, sida mushaarka macallimiinta, ee loo qoondeeyay dugsiyada dowladda
ee 24-ka ah, kuwaasoo markaas hoos imaanayay Wasaarada.

Daadejinta adeeggan waxa uu Maamulka Gobolka Banaadir u oggolaaday in uu xubin
ka nogdo Golaha Waxbarashada iyo Guddiga Farsamada ee Dowladda Federaalka iyo
Dowlad-goboleedyada.'” Labadan guddi ayaa la aasaasay 19-kii Septeember sanadka 2016-
ka, iyadoo lagu saleeyay is-afgarad ay kala saxiixdeen dhinacyadaas.

Marka la eego dhanka deeqaha waxbarashada caalamiga ah, Wasaarada Waxbarashada
ee dowladda federaalka ayaa maareynta arrinkaas qaadatay. Qodobka 10-aad ee is-
afgaradka waxa uu si gaar ah Wasaarada Waxbarashada u siinayaa masuuliyadda codsiga
iyo geybinta deeqaha waxbarashada. Wasaaraddu waxa ay diyaarineysaa hannaan loo
marayo sida dowlad-goboleedyadu u wadaagayaan deeqaha waxbarashada. Qoondada
Maamulka Gobolka Banaadir ee deeqaha la helo iyo sida loo xulayo aradayda xaqa u leh
waxaa hagi doona hannaankan.

Sida lagu faafaahiyay qodobka 10 (4), qoondada dowlad-goboleed kasta waxaa loo eegi
doonaa tirada ardayda kasoo baxda dugsiyada sare. Arrintan waxa ay siineysaa gobolka
Bendair fadidada ah inuu heysto ardada ugu badan ee dalka wax ku barata. Sikastaba,
fursaddan in la xaqiijiyo waxa ay ku xiran tahay in gobolka Benadir uu helo maamul
sharciyad heysta oo lala xisaabtami karo (kaasoo aan hadda jirin). Sidoo kale, xaqgiijinta
saamigaas waxa ay ku xiran tahay in la helo ka gonaanshaha Wasaarada Waxbarashada,
iyoinlawaayoishortaaga dowlad-goboleedyada ah, oo ay tahay in ay oggolaadaan saamiga
gobolka Benadir oo aanay ku doodin in si isla-eg loo qeybsado.

16 Dugsiga cusub waa Howlwadaag Sare oo ku yaala degmada Howlwadaag, kaas oo ka dhigaya wadarta dugsiyada
dowladda labaatan iyo shan (25). Dugsiga ayaa dib-u-habeyn lagu sameeyay, oo la furay sanadka 2021-ka si ay u
dhigtaan aradada ka soo gudubtay fasalka 8-aad ee labada dugsi dowlad ee u dhaw oo kala ah: Dugsiyada Hoose ee
Xasan Khariidi iyo Howlwadaag. Dugsiga ayaa kulmiyay arday ay ka mid yihiin kuwa baahiyaha gaarka ah qaba.

17 Madasha Waxbarashada ee Dowlad Goboleedayda waa madal ay ku mideysan yihiin wasiirada
waxbarashada ee DFS iyo DXDF iyo MGB. Madashu marka ay kulmaan waxa ay ka doodaan arrimaha
la xirriira waxbarashada. Halka guddiga faramada oo ka kooban agaasimayaasha guud ay masuul ka
yihiin in ay diyaariyaab ajandaha iyo in ay xilli sii horreya ka shaqeeyaan arrimaha inta aan loo bandhigin
Guddiga Waxbarashada si hore loogu sii ambaqgaado. Labaduba waxaa la aasaasay sanadka 2016-ka.

Meelaha uu ka gaabiyay is-afgaradka

Si guud marka loo eego, is-afgaradka waxa uu salka u dhigay asaaska u daadejinta
adeegga waxbarashada ee Maamulka Gobolka Banaadir oo ah maamulka keliya ee aan
laheyn awood uu ku maamulo gaarsiinta adeegga asaasiga ah sida waxbarashada.
Sababtuna waa in aan weli maaqaamkiisa ee nidaambka federaalka ah aanan la caddeynin.
Hase ahaatee, is-afgaradka waxa uu leeyahay meelo uu ka gaabiyay.

Ugu horreyn, saamileyda uu khuseeyo is-afgaradka si dhammeystiran loogama geyb
gelin hannaankii lagu qorayay. Cilmibaare arrimaha waxbarashada darsa, oo ka geybgalay
madal ay soo agaasintay Somali Public Agenda, oo lagu qabtay Muqdisho bishii Juun
ee sanadkan, ayaa arrinkan ka hadlay. Cilmibaaraha waxa uu sheegay in dallad kamid
ah kuwa gaarka loo leeyahay ay saameyn weyn ku laheyd qoraalka is-afgaradka, iyadoo
usii mareysay xubno ka tirsan Maamulka Gobolka Banaadir oo horey dalladaas ulasoo
shageeyay. Cilmibaaraha darsa waxbarashada waxa uu intaas ku daray in “arrinkaan uu
ka careysiiyay dalladaha kale ee ay is haayeen midda loo eexday, waxa ayna mar dambe
sababtay in la cambaareeyo is-afgaradka”.’® Sikastaba, sabab muhiim ah oo dallado
badan oo kuwa gaarka loo leeyahay ah aanay ugu qancin awoodda la siiyay Maamulka
Gobolka Banaadir ayaa ah in is-afgaradka uu meesha ka saaray saameyntii ay ku lahaayeen
dugsiyada gaarka loo leeyahay illaa markii la aasaasay dalladaha 90-meeyadii. Sidoo kale,
is-afgaradka waxa uu meesha ka saaray dhaqaalihii ay qaabab kala duwan u heli jireen
dugsiyada.

Midda labaad, qaar kamid ah saamileyda ayaa dhaliilay xubnaha khubarada ah ee
soo diyaariyay is-afgaradka. La taliye agaasinka waxabarashada ee Maamulka Gobolka
Banaadir ayaa ku eedeeyay in qaar kamid ah 8-dii xubnood ee howsha gabtay aanay
laheyn khibrad ay si wanaagsan ugu qori karaan is-afgarad iyo faham ku filan oo la xiriira
howlaha waxabarashada ee gobolka Benadir.*®

Midda saddexaad, is-afgaradka waxa aanu kala cadeynin xuquuqaha iyo waajibaadka
qaar, taasoo is qabqabsi keentay, sababtoo ah dhan walba waxa uu adeegsanayaa fasiraad
kasoo horjeedda dhanka kale. Inkastoo halkan aan lagu falangeyn karin dhammaan
xuquuqahaiyo waajibaadka aan kala cadeyn ee kujira is-afgaradka, haddana mid kamid ah
meelaha uu ka gaabiyay oo qofka akhriya uu arki karo ayaa ah qodobka 9-aad oo ka hadlaya
miisaaniyadda agaasinka waxabasharada ee Maamulka Gobolka Banaadir. Wasaarada
Waxbarashadawaxa ay go'aamisay in ay bixin doonto mushaarka macallimiinta dusgsiyada
dowladda ee 24-ka ah illa bisha Luulyo 31-keeda sanadka 2020-ka, wakhtigan oo ah mid
ka horreeyay saxiixii is-afgaradka, halka laga billabo bisha Ogosto illaa Diseembar 2020-
ka ay aheyd in Wasaarada iyo Maamulka Gobolka Banaadir ay bixiyaan min 50% lacagta
miisaaniyadda billaha ah oo ay wadarteedu tahay $283,255. Cillada halkan ka muuqata
ayaa ah in miisaaniyadda dowlada federaalka ee 2020-ka ay ku jirtay miisaniyadda 24-ka
dugsi ee dowladda, kuwaasoo qoondadooda hoos tagayay Wasaaradda Waxbarashada.

18 Somali Public Agenda Forum participant, Somalia education researcher, 16 June, 2022, Mogadishu.
19 Interview with an advisor to BRA education directorate, 19 July 2022, Mogadishu.

Is-afgaradka waxa uu ku wajibinayaa Wasaarada in ay bixiso 50% kharashka dugsiyada
ku baxaya, halka inta kale uu bixinayo Maamulka Gobolka Banaadir laga billaabo bisha
Ogosto 2020-ka. Is-afgaradka waxa uusan si cad u qeexin halka lacagaha dowladda
federaalka ee loo qoondeeyay dugsiyada dowladda loo weecin doono haddii dugsiyada la
hoos geeyo Maamulka Gobolka Banaadir. Wasaaraddu ma iyadaa lacagtaas sii heysaneyso
ama waxa ay ku wareejineysaa Maamulka Gobolka Banaadir?

Sidaas si lamid ah, is-afgaradka waxa uu waajibinayaa in la caddeeyo cida ay tahay in
ay maamusho mashaariicada deeq-bixiyeyaasha iyo kaalmada la helo ee loogu talagalay
dugsiyada dowladda ee gobolka Banaadir. Arrinta sidan humaagga ah looga tagay waxa ay
dhalin doontaa khilaaf sida aan ku sheegi doonno geybaha soo socda.

Midda afaraad, waxa ay u muuqaataa dadkii ka shageeyay qoraalka is-afgaradka in
aysan xisaabta ku darsan sida Maamulka Gobolka Banaadir ay suuragal ugu ahaan doonto
in uu awoodo helitaanka miisaaniyadda billaha ah oo $283,255 gaareysa, taasoo uu ku
bixinayo 24-ka (hadda waa 25) dugsi, iyadoo la ogyahay in dowladda federaalka ay gacanta
ku heyso ilaha ugu waaweyn ee dakhliga kasoo xarooda gabolka Benadir, islamarkaana ay
dowladda federaalka ka siiso Maamulka Gobolka Banaadir keliya qoondo 15% ah dakhliga
kasoo xarooda dekadda iyo gegida dayaaradaha Muqdisho. Si lamid ah, dhinacyadu ma
aysan sii odorsin farsamo lagu helo kharashka dugsiyada haddii uu Maamulka Gobolka
Banaadir ku guuldareysto bixinta kharashka loo baahnaa. Sidaas awgeed, cilladan la
xiriirta misaaniyadda dugsiyada waxa ay muujineysaa in hannaanka uu ahaa mid labada
dhinac gaar u ahaa, islamarkaana uu ka marnaa aragatida iyo rayiga wasaaradaha
dowladda federaalka ee xiriirka la leh arrinkan, oo ay ugu muhiimsan tahay Wasaarada
Maaliyada.

Kaabayaasha hay’adeed iyo dhagaale ee maareynta

waxbarashada ee Maamulka Gobolka Banaadir

Kahor daadejintii waxbarashada, Maamulka Gobolka Banaadir waxa uu door kooban
ku lahaa bixinta adeegga waxbarasho ee gobolka Benaadir. Hasa yeeshee, Maamulka
Gobolka waxa uu lahaa waax waxbarasho oo hoos tagta xafiiska gudoomiye ku xigeenka
gobolka ee arrimaha bulshada.

Sikastaba ha ahaatee, Febraayo 2020, maamulka gobolku waxa uu aasaasay Agaasimka
Waxbarashada Gobolka Banaadir. Aasaasidda agaasinkan cusub ayaa ka dhashay wada-
hadalladii maamul daadejinta ee ka dhex bilowday wasiirkii xilligaas ee waxbarashada,
Cabdullaahi Goodax Barre, iyo gudoomiyihii hore ee gobolka Banaadir Cumar Maxamuud
Filish. Iyadoo ay wadahadalladu marayaan heer bilow ah, Wasiirkii Waxbarashada ee
xilligaas waxa uu shardi howsha daadejinta uga dhigay aasaasidda agaasin waxbarasho.?

Si waafaqsan shardigaas, dhinacyadu waxa ay billaabeen in ay ka fikiraan nooca
agaasinkan cusub maadaama gobolka Banaadir aanu maqaamkiisu geexneyn. Sida uu
sheegay la warayste xog-ogaal ah oo ku lug lahaa arrintan, ujeeddadu waxa ay ahayd in la
helo hay’ad marka la eego kala sarreynta maamul ka sarreysa waax, balse aan gaarsiisneyn
awood wasaaradeed.?! Iyadoo taas maskaxda lagu hayo, dhinacyadu waxa ay isku raaceen
in la sameeyo agaasin. Maamul ahaan, waa la sababeeyay: magaamka agaasin waxa uu
heystaa maqaam ka sarreeya waax balse ma gaarsiisana wasaarad, sidaas darted kama
dhex abuurayo dareen arrinta maqaamka gobolka Benaadir oo aan weli la geexin.?
Dhinacyadu waxa ay isku af-garteen in agaasinka cusub uu gaban doono howlo lamid ah
kuwa wasaardaha waxbarashada ee dowlad-goboleedyada. Sidoo kale, waxa uu ka geyb
qaadan doonaa shirarka wasaaradaha waxbarashada ee dowladda federaalka iyo dowlad-
goboleedyada.?

Qaab-dhismeedka Agaasimka Waxbarashada Gobolka Benaadir waxa uu ka kooban
yahay xafiis dhexe, iyo afar Xafiis Waxbarasheed. Markii la aasaasay, agaasimku waxa
uu lahaa 6 waaxood oo kala ah qorsheynta, adeegyada waxbarashada, maaliyadda,
imtixaannada iyo shahaadooyinka, tayada iyo korjoogteynta, iyo shaqaalaha. Balse markii
dambe, saddex waaxood oo cusub — tacliinta sare, dhismaha, iyo waxbarashada farsamada
— ayaa lagusoo kordhiyay. Hadda, agaasinka oo leh 9 waaxood waxa uu ka howl galaa
dhamman 17-ka degmo?®* ee gobolka Banaadir oo ay weheliyaan saddex deegaan oo kala
ah: Gubadleey, Daarusalaam, iyo Garasbaaleey ee duleedka gobolka Banaadir ku yaalla.?

Agaasimka waxbarashada Maamulka Gobolka Banaadir waxa uu leeyahay 92 shaqaale
00 joogto ah kuwaasoo ku jira liiska shaqaalaha mushaarka ka qaata Maamulka Gobolka
Banaadir.

20 Sarkaal sare oo katirsan Maamulka Gobolka Banaadir, 10 Juun 2022, Muqdisho.
21 Sarkaal sare oo katirsan agaasinka waxbarashada ee Maamulka Gobolka Banaadir, 29 May 2022, Muqdisho.
22 Ibid.
23 Ibid.
24 Agaasinku kuma laha xafiisyo degmo kasta balse xafiis waxbarasho kasta
waxa uu adeegyo u gabtaa degmooyinka qaarkood.
25 Sarkaal katirsan agaasinka waxbarashada ee Maamulka Gobolka Banaadir, 27 Juun 2022, Muqdisho.

Hasa yeeshee, waxaa jira 42 shaqaale dheeraad ah oo ku shageeyaa hab kaaliyenimo
ah loona xilsaaray in ay ka qabtaan agaasimka howlo tayo hubin iyo korjoogteyn ah.
Shaqaalahan waxaa mushaar laga siiyaa mashaariicda kala ah ‘World Bank’s Recurrent
Cost & Reform Financing (RCRF) iyo Global Partnership for Education (GPE)'. Agaasinku
waxa uu ku shageeyaa 23 habraac kuwaasoo lagasoo unkay siyaasadda waxbarashada
qaran ee Wasaaradda Waxbarashada ee dowadda federaalka.26

26 Ibid.

Masuuliyadaha waxbarasho iyo bixinta adeegyada ee

Maamulka Gobolka Banaadir

Kahor maamul daadejinta, masuuliyadaha Maamulka Gobolka Banaadir ee
waxbarashada waxa ay ahaayeen kuwo aad u kooban. Iyadoo ay tani jirto, waxa ay waaxda
waxbarashada gobolka taageereysay dugsiyo agoomo dhigtaan oo gobolka Benaadir
ku yaalla iyo hal iskuul oo farsamo, kaasoo ay aasaaseen Midawga Yurub sanadkii 2014.
Iskuulkaas waa la xiray kadib markii ay maalgelintii dhammaatay.?’

Kadib saxiixii is-afgaradka,?® masuuliyadda waxbarashada ee dugsiyada ku yaalla
Banaadir waxaa qaatay Maamulka Gobolka Banaadir. Hasa yeeshee, tani ma aysan noqon
mid waxtar u leh sidii laga filayay is-afgaradka lana rajeynayay. Agaasimka waxbarashada
Maamulka Gobolka Banaadir waxa uu la wareegay 24 (hadda waa 25) iskuul dowladeed
oo ay ka shageynayeen qiyaastii dad ka badan 900 shaqaale oo isugu jira maamulayaal
iyo ku xigeenno, macallimiin, waardiyeyaal iyo shaqaalo nadaafad. Si lamid ah, waxa uu
maamulka gobolka qaatay masuuliyadda gacan ku heynta dugsiyada gaarka loo leeyahay
ee gobolka.”

Sida ay muujinayaan tirada aan ku ogaannay daraasaddan oo aan ka helnay agaasinka
waxbarashada ee Maamulka Gobolka Banaadir, waxaa jiraa in ka badan 600 oo iskuullo
gaar loo leeyahay ah iyo 25 iskuullo dowladeed oo hadda ka diiwaangashan Nidaamka
Macluumaadka Maamulka Waxbarashada. Tirada dugsiyada gaarka loo leeyahay waa
ay ka badan yihiin inta hadda la diiwaangeliyey, hasa yeeshee dugsiyada gaar ma aysan
iska diiwaangelin agaasinka waxbarashada gobolka Banaadir. Dugsiyada hadda, oo ay ku
jiraan 25-ka dugsi ee dowladeed, waxa ay hayaan giyaastii saddex boqol oo kun (300,000)
oo arday iyo giyaastii toban kun (10,000) oo macallimiim. Tirooyinkani ma aha kuwo kama
danbeys ah balse waxa ay keliya ka turjumayaan dugsiyada, ardayda, iyo macallimiinta ilaa
hadda laga diiwaangeliyay kaydka xogta. Tiradu sidoo kale waa kordhi kartaa sannadaha
soo socda.®

Sixogta dugsiyada loo uruuriyo, Wasaaradda Waxbarasha ee dowladda federaalka waxa
ay Maamulka Gobolka Banaadir ku wareejisay nidaamka xog-uruurinta kadib saxiixii is-
afgaradka. Nidaamka keydka xogta waxaa sameeyay Wasaaradda si loogu diiwaangeliyo
looguna keydiyo dhammaan xogaha waxbarashada ee dhammmaan dowlad-goboleedyada
iyo gobolka Banaadir. Dowlad-goboleed kasta waxa uu ku leeyahay nidaamka bog uu
ku keydiyo xogta. Kahor inta aan la wareejin, Wasaaradda Waxbarashada ee dowladda
federaalka waxa ay maamuleysay bogga gobolka Banaadir, balse kadib is-garadkii,
Maamulka Gobolke Banaadir waxa uu la wareegay masuuliyadda uruurinta iyo keydinta
xogta la xiriirta waxbarashada gobolka Banaadir.®

Diiwaangelinta iskuullada waxa ay ka horraysaa diiwaangelinta ardaydooda. Sidaas

27 Wareysi lala yeeshay sarkaal sare oo katirsan Maamulka Gobolka Banaadir, 10 Juun 2022.
28 Kahor inta aan la dhisin agaasinka waxbarashada Maamulka Gobolka Banaadir, gobolka Banaadir ma
lahayn agaasin waxbarasho iyo shaqaale sida uu mid kamid ah dadka aan wareysannay noo sheegay.
29 Wareysi lala yeeshay sarkaal katirsan agaasinka waxbarashada ee
Maamulka Gobolka Banaadir, 27 Juun 2022, Muqdisho.
30 Ibid.
31 Wareysi lala yeeshay sarkaal katirsan agaasinka waxbarashada ee

Maamulka Gobolka Banaadir, 16 Juun 2022, Muqdisho.

darteed, nidaamku waxa uu isticmaalaa halbeegyo si loo goaamiyo haddii iskuulka uu
buuxiyey shuruudihii diiwaangelinta sida tallaabooyinka badbaadada, fayadhowrka, iyo
nadaafadda. Intaa waxaa dheer, iskuulladu ma noqon karaan dhisme jiingad (laamiyeeri)
ah; fasalladana waa in ay ka weynaadaan 8 x 8 ama 8 x 7 mitir. Sikastaba ha ahaatee,
shuruudahan is-diwaangelinta ka horreeya waa la hakiyay sababtoo ah xaaladaha
hadda lagu shaqeeyo marka la eego ma jiro iskuul buuxin kara shuruudahan haddii loo
dhagangeliyo si adag.®* Diiwaangelinta iskuullada waxaa xigtay diiwaangelinta ardayda
iyo macallimiinta.

Sidoo kale, Maamulka Gobolka Banaadir waxa uu la wareegay maamulka imtixaannada
aasaasiga ah (fasalka 8-aad) ee gobolka Banaadir iyo bixinta shahaaddada fasalka
8-aad. Dowlad-goboleedyada, marka laga reebo Puntland, waxa ay billaabeen qaadista
imtixaannada sannad dugsiyeedkii 2019/2020 halka Wasaaradda Waxbarashada ee
dowladda federaalka iyo Maamulka Gobolka Banaadir si wadajir ah u kor-joogteeyeen
imtixaanka gobolka Benaadir. Hawshani waxa ay timid kahor soo gunaanadka is-
afgaradka waxa ayna noqotay tababar iyo u diyaarinta Maamulka Gobolka Banaadir ee
masuuliyaddan.

Sannadkiixigay, 2020/2021, 00 ah sanadkii masuuliyadda waxbarashadalagu wareejiyay
Maamulka Gobolka Banaadir sida uu sheegayo is-afgaradku, maamulka gobolka waxa
uu fududeeyay imtixaankii aasaasiga ahaa (fasal 8-aad) isagoo kaashanaya Wasaaradda
Waxbarashada. Arday gaareysa ilaa 25,885 ayaa u fadhiisatay imtixaanka oo ka dhacay
72 xarun imtixaaneed oo ku yaalla gobolka Benaadir (Wakaaladda Wararka Qaranka
Soomaaliyeed, 2021).

Intaas waxaa dheer, tan iyo markii waxbarashada lagu wareejiyay Maamulka Gobolka
Banaadir, agaasimku waxa uu billaabay in uu ardayda iyo iskuullada siiyo adeegyo,
inkastoo ay kooban yihiin. Maamul daadejinta kadib, Maamulka Gobolka Banaadir
waxa uu siiyaa shahaaddada fasalka 8-aad ardayda ku baasta imtixaanka. Arday walba
waxa uu bixiyaa $15 oo khidmad ah. Intaas waxaa dheer, waxa uu maamulku bixiyaa
warqadda beddelka ardayda iyo shahaaddada xaqiijinta ardayga. Mid walba oo kamid ah
adeegyadaas, ardaydu waxa ay bixiyaan khidmad dhan $10.3* Marka laga reebo adeegga
khidmad bixinta, agaasinka waxbarashada Maamulka Gobolka Banaadir waxa uu sidoo
kale macallimiinta iyo maamulayaasha siiyaa tababarro.®

Waxaa xusid mudan, tirooyinka kor ku xusan waxa ay gobolka Benaadir ka dhigayaan
gobolka keliya ee leh dakhli sidaas u sarreeya marka loo eego dowlad-goboleedyada.
Haddana, maamulku geybtan waxa uu ku leeyahay awood yar sababtoo ah Wasaaradda
Waxbarashada ee dowladda federaalka ayaa weli sii heyso maamulka iyo maaliyadda
iskuullada dowladda. Xaaladdan danbe waxa ay abuurtay khilaaflabada dhinac u dhexeeya
kadibna waxa ay weecisay dhaqangelinta is-afgaradkii sida aan ugu falangeyn doono
geybaha danbe. Sidoo kale, iskuullada iyo dalladaha waxbarasho ee gaarka loo leeyahay ee
gobolka Benaadir waxa ay doonayaan in aan isbeddel dhicin.

32 Ibid.

33 Ibid.

34 Wareysi lala yeeshay sarkaal katirsan agaasinka waxbarashada ee
Maamulka Gobolka Banaadir, 27 Juun 2022, Muqdisho.

35 Ibid.

Guulaha bilowga ah ee ee maamul daadejinta

Waa xilli billow ah oo si buuxda looma giimeyn karo guulaha daadejintii adeegyada
waxbarashada ee Maamulka Gobolka Benaadir maadama labo sano keliya ay kasoo
wareegatay tan iyo saxiixii is-afgaradka islamarkaana uu khilaaf ka dhex abuurmay
dhinacyadii saxiixay. Sikastaba ha ahaatee, masuuliyiin ka kala socday Wasaaradda
Waxbarashada iyo Maamulka Gobolka Banaadir waxa ay xuseen horumarro bogaadin
mudan (inkastoo ay xaddidan yihiin) oo la sameeyay tan iyo xilligaas.

Xubin sare ookatirsan Agaasimka Waxbarashada Gobolka Benaadir oola wareystay ayaa
sheegay in sababo la xiriira u daadejintii Maamulka Gobolka Banaadir ee waxbarashada
darteed, heerka dhicitaanka ardayda ayaa hoos ugu dhacay si wayn ilaa 50% imtixaankii
dugsiyada sare ee 2020/2021. Imtixaankii 2019/2020, giyaastii 8,550 arday — 25% ardaydii
33,727 ahayd — ee Benaadir waa ay dhaceen, taasoo Muqdisho ka dhalisay dood kharaar.*

Si wax looga qabto heerka guul darrada baahsan ee ardayda gobolka Benaadir ee
imtixaanka dugsiga sare ee qaran, Agaasimka Waxbarashada Gobolka Benaadir waxa
uu ku doodayaa in uu ka dhex sameeyay ardayda, waalidiinta, macallimiinta, dugsiyada,
iyo maamulayaasha baraarujin ku saabsan muhiimadda ay leedahay dhammeystirka
manhajka iyo la tartamidda dowlad-goboleedyada kale. Waxa uu agaasinka sameeyay
kormeer si uu u hubiyo in si waafagsan loo dhammeystiro manhajka iyo qorshayaasha
shaqo ee dagsan.”’

Arrin kale oo horumar laga sameeyay waa Nidaamka Macluumaadka Maamulka
Waxbarashada. Xubin sare oo ka tirsan Agaasimka Waxbarashada Gobolka Benaadir ayaa
yiri “markii nidaamkan lagu wareejinayay Maamulka Gobolka Banaadir, waxaa ku jiray
xogta 12% dugsiyada Benaadir. Gelinta xogta dugsiyada waxa aan gaarsiinnay ilaa 40%.
Tani waa qiimeyn la sameeyay 2020. Sanadka 2022, xogtu waa ay ka badan tahay intaas”.*®

Horumar waxaa sidoo kale ahaa in Maamulka Gobolka Banaadir uu u daadejiyay
adeegyadii waxbarasho degmooyinka awoodna u siiyay muwaadiniintu in ay helaan
adeegyadaas iyagoo aan u baahan in ay aadaan xarunta dhexe ee Maamulka Gobolka
Banaadir. Agaasimka waxbarashada waxa uu aasaasay afar Xafiis Waxbarasho. 17-ka
degmo iyo saddexda deegaan (Gubadleey, Daarusalaam, iyo Garasbaaleey) ee gobolka
Benaadir ayaa lagu xiray xafiisyadan waxbarasho iyadoo la eegayo isu-dhawaanshahooda
juqraafiyadeed. Xafiisyadan waxbarasho waxa lagu magacaabaa Xafiisyada Waxbarasho
ee Bari, Waqooyi, Galbeed, iyo Bartamaha. Xafiisyada waxbarasho waxa ay masuul ka
yihiin bixinta adeegyada waxbarasho ee dhowr degmo. Si muwaadiniinta loogu dhaweeyo
adeegyada, agaasinka waxbarashada ee Maamulka Gobolka Banaadir waxa uu sheegay in
uu qgorsheynayo in uu furo Xafiisyo Waxbarasho oo heer degmo ah. Hasa yeeshee, weli
lagama dhabeyn sababo la xiriira khilaafka kasoo if-baxay Wasaaradda Waxbarashada
ee dowladda federaalka iyo Maamulka Gobolka Banaadir muddo kooban kadib markii la
saxiisay is-afgaradka.

36 Sarkaal sare oo katirsan agaasinka waxbarashada ee Maamulka Gobolka Banaadir, 29 May 2022, Muqdisho.
37 Ibid.
38 Ibid.

Jadwalkan waxa uu muujinayaa tirada degmooyinka iyo dugsiyada hoos-taga Xafiis
Waxbarasho kasta.

No XW Degmooyinka iyo Deegaannada Tirada Iskuullada

1 Kaaraan 180
Yaagshiid
Hiliwaa
Shibish
Gubadleey
Daarusalaam

Bari

2 Hodan 200
Howl-wadaag
Deyniile

Garasbaaleey

Waqooyi

3 Kaxda 200
Dharkenley

Galbeed Wadajir

Waberi

4 Xamar Jajab 62
Xamar Weyne
Shangaani
Cabdicasiis
Warta Nabadda
Boondheere

Bartamaha

Xigasho: Tirooyinka ku jira jadwalkan waxaa lagasoo xigtay dadkii la wareystay oo
qaarkood xubno ka ah agaasinka waxbarashada Maamulka Gobolka Banaadir

20 Somali Public Agenda



Caqabadaha ka heysta Maamulka Gobolka Banaadir fulinta

waajibaadka waxbarasho

Maamulka Gobolka Benaadir waxa uu wajahayaa cagabado dhowr ah oo ka kala
imaanaya dhinacyo kala duwan kuwaasoo ka hor-istaagaya maareynta waxbarashada.
Qaar kamid ah cagabadaha ugu waawayn ayaa halkan lagu falangeynayaa.

Magaamaanlaqgeexin: arrintani waxa ay xannibtay -welina caqgabad ku tahay — in dadka
ku nool gobolka Banaadir ay helaan maamul ka jawaaba baahiyohooda. Gobollada kale
waxa ay leeyihiin dowlad-goboleedyo heysta awoodo ay ku heleen nidaamka federaalka.
Maqaamka dastuureed ee gobolka Banaadir weli lama caddeynin waxaana dib loogu
dhigay labada aqal ee baarlamaanka federaalka. Haddaba, xaaladda ka taagan gobolka
Benaadir ee mugdiga ah waxa ay awood u siisay dowladda federaalka in ay la wereegto
maamulka Muqdisho oo dowlad-goboleed haddii uu gobolku lahaan lahaa uu maareyn
lahaa.

Maadaama maqaamka gobolka Banaadir aanu geexneyn, dowladda federaalku waxa
ay maamuleysay adeegyo waaweyn, oo ay kamid yihiin waxbarashada iyo caafimaadka,
waxayna soo magacowdaa masuuliyiinta gobolka Banaadir, oo ah gobolka ay ku nool
yihiin dadka ugu badan ee dalka. Sidaas darteed, Maamulka Gobolka Banaadir malahan
awood uu ku uruuriyo dakhli. Dakhliga badankiisa waxaa uruuriya dowladda federaalka
si ay ugu maalgeliso adeegyo, halka dowlad-goboleedyada kale ay qaadaan islamarkaana
maamulaan noocyo kala duwan oo dakhli. Iyadoo daliishaneysa magaamkeeda oo aan
qeexnayn, dowladda federaalka waxa ay weli maamushaa arrimaha gobolka Benaadir
waxayna umagacowdaa madax daacad u ah.

Saameynta dalladaha gaarka loo leeyahay: Dalladaha gaarka loo leeyahay waxa ay soo
baxeen kadib burburkii qarankii Soomaaliya si ay u buuxiyaan kaalintii ay banneeyeen
hay’adihii waxbarasho ee dowladda. Waxa ay ciyaareen door ammaan mudan intii lagu
jiray xilliyadii fowdada ka jirtay gobollada koonfurta iyo bartamaha Soomaaliya ku yaalla.
Hase ahaatee, kadib markii dowladda federaalka ay sanadkii 2015 dib u bilowday qaadista
imtixaanka garan ee dugsiga sare iyo manhaj qaran, dalladahu waxa ay dareemeen is-
beddelku in uu culeys ku yahay waxa ayna billaabeen iska caabbin. Sida uu ku dooday
sarkaal sare oo katirsan agaasinka waxbarashada Maamulka Gobolka Banaadir, dalladaha
iskuullada waxa ay sii noqdeen kuwo aan nasan kadib markii waxbarashadalagu wareejiyay
dowladdahoose. Sarkaallawareystayayaasheegayindalladahuaylaxafiiltamaanagaasinka
waxbarashada iskuna dayaan in ay kahor yimaaddaan maamulkiisa. Sidaas darteed, waxa
ay ku dhiirrageliyaan iskuullada iyo ardayda in ay diidaan amarrada kasoo baxa agaasinka
si ay u joogteeyaan awoodoodii hore ee ay ku lahaayeen iskuullada.*®* Cagabaddan waa ay
jirtaa sababtoo ah ma jiraan shuruuc am xeerar kasoo baxay Wasaaradda Waxbarashada
ee dowladda federaalka oo kala diray dalladaha ama nidaaminaya doorkooda ka jilayaal
ahaan aan dowli ahayn oo ku lug leh waxbarashada.

39 Sarkaan sare oo katirsan agaasinka waxbarashada ee Maamulka Gobolka Banaadir, 29 May 2022, Muqdisho.

La’aanta shaqaale ku filan, tababarro, iyo khibrad: Agaasinka Waxbarashada Gobolka
Banaadir, oo masuul ka ah adeegga waxbarasho ee magaalo ay ku nool yihiin in ka
badan 2 milyan oo dad iyo in ka badan 600 oo iskuul, waxa uu leeyahay, wakhtiga qorista
daraasadan, giyaastii boqol shaqaale oo keliya. Tani waxa ay muujineysaa in agaasinka
uu wajahayo shaqaale yari marka loo eego masuuliyadaha muhiimka ah ee horyaalla.
Shaqaale yaridan waxaa sii biirsaday tababar l2aanta shaqaalaha. Howlwadeennada
agaasinka ee daraasaddan lagu wareystay waxa ay sheegeen in shagaaluhu uusan qaadan
tababar ka caawin kara in ay si wax-ku-ool ah u gutaan waajibaadkooda. Ka sokow tirada
shaqaalaha oo yar iyo tababarrada, xubnihii la wareystay ee ka shageynayay agaasinku
waxa ay tilmaameen in shaqaalaha aan loo shaqaaleysiin si sax ah taasoo ugasii dareysa
xaaladda. Qabiil iyo nin jeclaysi ayaa la fahamsan yahay in hannaanka shaqaaleysiintu
hareeyeen, tanina waxa ay hoos u dhigeysaa ku habboonaanta shaqaalaha la qoray ee
shuruudaha booska waxa ayna wiigeysaa hay’addan curdanka ah. Intaa waxaa dheer,
shaqaalaha badankoodu ma lahayn khibrad shaqo oo hore.

Dhaqan-gelin la’aanta is-afgaradka: is-afgaradkii u dhexeeyay Maamulka Gobolka
Banaadir iyo Wasaaradda Waxbarashadu waxa uu mugdi galay muddo yar kadib markii la
saxiixay sababo laxiriiray muranka ka dhashay bixinta kharashaadka iskuullada dowladda,
maamulka, iyo maareynta mashaariicda deeq-bixiyeyaasha. Tan ayaa keentay in aanay
shageynin maamul-daadejinta maadaama inta badan masuuliyadihii ay ahayd in lagu
wareejiyo Maamulka Gobolka Banaadir ay ku jiraan gacmaha Wasaaradda Waxbarashada
ee dowladda federaalka.

Waxyaabaha ka dhashay muranka daadejinta

Sida ay sheegeen ilo kala duwan oo warbixintan lagu wareystay, labo arrimood ayaa
tilmaamaya sababahakhilaafka halka arrin saddexaadna ay gacan ka geysatey sii socoshada
khilaafka. Labada arrimood ee hore waa dhaqgaale iyo maamul halka arrinta saddexaadna
ay la xiriirto siyaasad.

Kadib markii uu xafiiska la wareegay bishii Oktoobar 2020, Wasiirka Waxbarashada ee
dowladda federaalka Eng. Cabdullaahi Abuukar Xaaji ayaa ka dalbaday Maamulka Gobolka
Banaadir in uu bixiyo waajibaadka dhaqaale ee ka saaran 24-ka iskuul ee dowladeed
sida ku cad is-afgaradka si is-afgaradkaas loo dhaqangeliyo. Sida aan kor kusoo xusnay,
dhinacyadu waxay isla garteen qoondada boqolleyda ah ee dhinac walba laga rabo inuu
bixiyo ilaa uu gobolka Banaadir si buuxda ula wareegayo miisaaniyadda iskuullada
dowladda. Khilaafku waxa uu bilowdey kadib markii uu Maamulka Gobolka Banaadir ku
guul dareystey bixinta qoondadii boqolkiiba 50-ka aheyd ee loo qoondeeyey maamulka
inuu ka bixiyo mushaarka macalimiinta 24-ka iskuul ee dowladda bishii ugu horreysay
(Ogosto 2020) ee hirgelinta is-afgaradka. Sarkaal sare oo ka tirsan Maamulka Gobolka
Banaadir ayaa sheegey in fashilkan uu dhacay sababtoo ah miisaaniyadda Maamulka
Gobolka Banaadir ee 2020 waxaa la ansixiyay kahor inta aan la saxiixin is-afgaradka.
Miisaaniyadda 2020-ka ee gobolka ma laheyn qoondo loogu talagaley waxbarashada,
waxaana qoondadan lagu daray oo keliya sanad-maaliyadeedkii xigey ee 2021. Hase
yeeshee, qoondadan miisaaniyadeed lama bixin sababtoo ah miisaaniyadda Maamulka
Gobolka Banaadir waxaa soo wajahdey hoos-u-dhac ka dhashay Covid-19 iyo sidoo kale
madmadowga ku xeeranaa is-afgaradka.*

Sanadkan 2022-ka, Maamulka Gobolka Banaadir waxaa uu ansixiyay miisaaniyad
gaareysa 53 milyan oo doolar, kumana aysan darin qoondada iskuullada dowladda sababo
la xiriira khilaafka sii socda ee u dhexeeya Maamulka Gobolka Banaadir iyo Wasaaradda
Waxbarashada ee dowladda federaalka.** Mashaariicda deeq-bixiyeyaasha ee loogu tala
galay in lagu taageero waxbarashada gobolka Banaadir ayaa ah xuddunta khilaafkan.
Mashaariic kala duwan ayaa laga hirgeliyaa iskuullada dowladda sida barnaamijyada
quudinta, oo lagu siiyo quraac iyo qado ardayda dhigata iskuullada dowladda;
mashaariicda dhismaha; mashaariicda tababarka macalimiinta iyo maamulayaasha;
guddiyada waxbarashada bulshada; agabka dugsiyada oo ay keeneen hay’adaha;
mashruuca Waxbarashada Aasaasiga ee Degdegga ah, iyo mashruuca Bar ama Baro.*

Iyagoo soo xiganaya Is-afgaradka, Maamulka Gobolka Banaadir waxa uu dalbaday in
lagusoo wareejiyo lacagta loogu talagalay horumarinta waxbarashada gobolka Banaadir
maadaamahadda adeegga waxbarashadala daadejiyey. Sikastaba ha ahaatee, Wasaaradda
Waxbarashadu waxay ku doodday in Maamulka Gobolka Banaadir uu ku guul-darreystay
in uu bixiyo kharashaadkii iskuullada dowladda sannadkii ugu horreeyay si loo hirgeliyo
is-afgaradka. Tani waxay siisay Wasaaradda marmarsiiyo ay ku sheegto in Maamulka
Gobolka Banaadir uusan diyaar u ahayn in uu la wareego masuuliyaddiisa ku qeexan is-

40 Wareysi lala yeeshay sarkaal sare oo katirsan Mamulka Gobolka Banaadir, 10 Juun 2022, Muqdisho.
41 Ibid.
42 Wareysi lala yeeshay sarkaal katirsan agaasinka waxbarashada ee gobolka Banaadir, 16 Juun 2022, Muqdisho.

afgaradka.®

7-dii Luulyo, 2021, Agaasinka Waxbarashada Gobolka Banaadir ayaa soo saaray
wareegto lagusoo rogayo tacriifooyin adeeg oo cusub si loo abuuro ilo dakhli. Wareegtada
ayaa ka koobneyd 19 nooc 0o adeeg ah iyo tacriifooyin la socda. Tacriifooyinka cusub ayaa
ku socday ardayda, iskuullada, jaamacadaha, ururrada waxbarashada, iyo macalimiinta
(Hiiraan Online, 2021).

Intaas kadib, waxaa shirar yeeshay qeybaha kala duwan ee daneeyayaasha ku sugan
gobolka Banaadir oo ay kamid yihiin ururrada iskuullada ku yaalla Banaadir, ururrada
macallimiinta iyo ururrada jaamacadaha, waxayna si kulul u cambaareeyeen lacagaha
lagusoo rogay adeegyada cusub, waxayna ka warbixiyeen sida lacagaha cusub ay culeys hor
leh ugu yihiin qoysaska iyo hay’adaha waxbarashada oo markii hore la daalaa-dhacaayey
culeesyo dhaqgaale. Cabashadan waxa ay sii xoojisay khilaafkii. Iyadoo ka fazideysaneysa
fursaddan, Wasaaradda Waxbarashada waxa ay war-saxaafadeed lasoo saarey 8-dii
Nofeembar 2021 ku baabi’isay khidmadihii lasoo rogey. Sida ku xusan war-saxaafadeedka,
Wasaaraddu waxaa ay sheegtey ‘in tallaabadan ay qaadday kadib markii ay soo gaartay
cabasho ka timid daneeyayaasha waxbarashada gobolka Banaadir oo ku saabsan lacagaha
badan ee Agaasinka Waxbarashada Gobolka Banaadir uu kusoo soo rogay ardayda,
iskuullada, iyo adeegyada waxbarashada aasaasiga ah” (GoobJooge, 2021).

Maamulka Gobolka Banaadir ayaa intaa kadib waxa uu soo saarey war-saxaafadeed
kasoo horjeeda kii ay Wasaaradda soo saartey. War saxaafadeedka ayaa soo baxay 9-kii
Nofeembar 2021, maalin kadib kan Wasaaradda. Maamulka gobolka ayaa mar kale ku
celiyey in uu masuul ka yahay waxbarashada gobolka Banaadir sida ku cad is-afgaradkii
la saxiixay. War-saxaafadeedka ayaa lagu sheegay in Wasaaradda Waxbarashada aysan
baabi’in karin lacagaha adeegga ee uu soo rogay Duqa Muqdisho oo sidoo kale ah
Guddoomiyaha gobolka Banaadir iyadoo la ilaalinayo shuruucda qaranka ee awooddaas
siinaya Duqa Muqdisho (Jowhar, 2021).

Labo maalmood kadib warsaxaafadeedkii Maamulka Gobolka Banaadir, odayaasha
dhaganka ee gobolka Banaadir ayaa shir ay ku yeesheen magaalada Muqdisho 11-
kii Nofeembar waxay kasoo saareen war saxaafadeed ay ku sheegeen in Wasaaradda
Waxbarashada ay u madaxbannaaneyso gobolka Banaadir maamulka waxbarashada
si lamid ah dowlad-goboleedyada, islamarkaana ay joojiso faragelinta cad (Qaranimo
Online, 2021). Si cadaadis loo saaro Wasaaradda, sida lagasoo xigtay saraakiisha gobolka,
maamulka gobolku waxaa uu abaabuley oday dhagameedyada iyo shirka si ay u muujiyo
in odayaashu ay garab taagan yihiin.** Muranka ka dhashay bixinta kharashaadka
iskuullada dowladda ayaa u xuubsiibtay cagabad maamul. Inkastoo maamulka gobolka
uu ku guuldarreystay in uu bixiyo geybtii kaga aadaneyd kharashka iskuullada dowladda,
haddana waxaa uu billaabey in uu awoodiisa maamul u isticmaalo iskuullada dowladda
isagoo adeegsanayaa is-afgaradka.

Dhanka kale, Agaasinka Waxbarashada gobolka Banaadir ayaa shaaciyey isku
shaandheyn lagu sameeyay maamulayaasha iyo ku-xigeennada 7 iskuul dowladeed,
go'aankaasoo la sheegay in lagu hormarinayo tayada waxbarashada.

43 Ibid.
44 Wareysi lala yeeshay agaasinka waxbarashada ee gobolka Banaadir, 16 Juun 2022, Mugdisho.

Go'aankan waxa uu yimid kadib soo jeedino loo sameeyay agaasinka waxbarashada si
loo giimeeyo waxqabadka iskuullada dowladda. Tallaabooyinka uu soo saaray agaasinka
waxaa kamid ahaa in maamulayaasha qaarkood laga qaado masuuliyadooda iyo in qaar
kale loo wareejiyo xafiiska agaasinka.*

Inta badan Iskuullada ayaa uhogaansamay amarkan cusub marka laga reebo labo iskuul
— Bartamaha oo ku yaalla degmada Shangaani iyo Maxamuud Mire oo ku yaalla degmada
Waaberi. Ardayda ayaa la abaabulay, waxaana ka dhacay iskuullada banaanbaxyo loogasoo
horjeedo maamulayaasha cusub ee loosoo magacaabay. Maamulka iskuulka Bartamaha
ayaa markii dambe agbalay isbedellada la sameeyey. Hase yeeshee, iskuulka Maxamuud
Mire ayaa ka dhego adeegay amarkaas, waxaana sababta ugu weyn ay aheyd in maamulaha
iskuulka oo ah haweeney la sheegay inay xiriir dhaw la lahayd xaafadda uu iskuulka ku
yaallo sidoo kalena ay xiriir siyaasadeed la lahayd siyaasiyiin. Waxay sii joogtey booskeeda.

Iskudaygii lagu fulin lahaa amarrada cusub ayaa keenay rabshado. Tusaale ahaan,
iskuulka Maxamuud Mire waxaa ka dhacay in ardaydu ay dhagaxaan ku tuureen gaari
uu lahaa Agaasimaha Guud ee Agaasinka Waxbarashada Gobolka Banaadir, balse lama
sheegin wax khasaare ah oo ka dhashay. Sidoo kale, ardayda iskuulka Bartamaha ayaa
dhigay bannaanbax rabshado wata. Sikastaba ha ahaatee, Maamulka Gobolka Banaadir
ayaa ku eedeeyay Wasaaradda Waxbarashada inay faragelin ku heyso islamarkaana ay
kicineyso maamulayaasha iskuullada si ay uga hor yimaadaan tallaabooyinka agaasinka.*

Isbedellada cusub ayaa mucaaradad xooggan iyo caqabado kala kulmay Wasaaradda
Waxbarashada ee dowladda federaalka. 16-kii Nofeembar 2022, Wasaaraddu waxay
soo saartay bayaan ay kula hadleyso iskuullada dowladda inay joojiyaan ka qaadashada
awaamiirta cid kale oo aan ahayn Wasaaradda. Inkastoo qoraalkaasi uu ku socdey
Maamulka Gobolka Banaadir, haddana ma uusan xusin magaca Agaasinka Waxbarashada
Gobolka Banaadir. Sikastaba ha ahaatee, qoraalka ayaa lagu faray iskuullada inay la
shageeyaan maamullada degmooyinka ay ka dhisan yihiin. Waxaa kaloo lagu sheegay
bayaanka in maamulayaasha iskuullada ay u hoggaansamaan oo keliya awaamiirta si toos
ah ugasoo baxda Wasaaradda, oo iyadu bixisa kharashaadka iskuullada, una igmatay
maamulayaasha awoodda ay ku leeyihiin iskuullada (Wasaaradda Waxbarashada,
Dhaganka & Taclliinta Sare, 2021).

Cadaadiska ka yimid amarrada iskasoo horjeeda ee dhinacyada is haya awgood,
maamulayaasha iskuullada dowladda waxay sameeyeen guddi xal u raadiya xaaladda.
Guddigu waxay la fariisteen Wasiirka Waxbarashada ee dowladda federaalka iyo
Gudoomiyaha Gobolka Banaadir ahna Duqa magaalada Muqdisho, balse ma aysan ku
guuleysan in xal la gaaro.” Xaaladdu waxay gaartay heer uu maamulka gobolka adeegsado
booliiska degmooyinka si uu uga hortago in iskuullada dowladda ay qaataan awaamiirta
Wasaaradda. Tani waxaa ay xaddidey xiriirka ay Wasaaraddu la leedahay iskuullada
dowladda, waxa kale oo ay joojisay mashaariicdii ka socotay iskuulladaas.*®

Tallaabooyinka labada dhinac waxay saameyn taban ku yeesheen waxbarashada,
gaar ahaan iskuullada dowladda. Waxayna keentay in la joojiyo mashaariicdii dhismo

45 Wareysi lala yeeshay sarkaal sare oo katirsan Maamulka Gobolka Banaadir, 10 Juun 2022, Mugdisho.

46 Ibid.

47 Wareysi lala yeeshay agaasinka waxbarashada ee Maamulka Gobolka Banaadir, 16 Juun 2022, Muqdisho.
48 Ibid.

ee ay waday Wasaaradda Waxbarashada ee dowladda federaalka. Wasaaraddu waxay ku
dhawaaqday inay si lacag l@aan ah u sameyn doonto wareejinta ardayda.

Agaasinka Waxbarashada Gobolka Banaadir ayaa soo saarey diiwaangelinta
macalimiinta wax ka dhiga iskuullada iyo kuwa gaarka loo leeyahay. Hannaanka waxaa uu
tilmaamayey in macalin kasta looga baahan yahay inuu bixiyo 61 doolar (15 doolar oo ah
shahaaddada dhalashada, 15 doolar oo agoonsiga maamulka gobolka ah, iyo 31 doolar oo ah
shahaadada caddeynta dembi l@aanta. Sikastaba ha ahaatee, Wasaaradda Waxbarashadu
way joojisay hannaankaas.*

Warbixintan ayaa lagu ogaaday in dhowr arrin oo khilaafkaan ka dhashay ay dheceen
muddadaan. Tusaale ahaan, Wasaaradda Waxbarashadu waxay xaddidey isticmaalka
Agaasinka Waxbarashada Gobolka Banaadir ee Nidaamka Maareynta Xogta Waxbarashada
ee loo yagaano EMIS. Wasaaraddu waxay arrintan ku macneysay cillad farsamo, kadibna
dib ayay usoo celisay isticmaalkii uu agaasinka ku lahaa xogtaan. Intaa kadib, Maamulka
Gobolka Banaadir waxaa uu xogta ardayda kasoo dejiyey EMIS waxaa uuna sameeyey xog
keydiye gaar ah ee uu maamulo halkaasoo uu xogta dib ugu keydiyey.>

Arrimaha dhaqaale iyo maamul ee dheliyay khilaatkan waxaa barbar socday xiisadda
siyaasadeed ee ka dhex aloolsaneyd Madaxweyne Maxamed Cabdullaahi Farmaajo
iyo Raiisul Wasaare Maxamed Xuseen Rooble ee ku qotantey hannaanka doorashada
dadban. Gudoomiyaha Gobolka Banaadir ahna Duqa Muqdisho iyo Wasiirka Wasaaradda
Waxbarashadda waxay labaduba saaxiibo la kala ahaayeen Farmaajo iyo Rooble waxayna
xaaladdani horistaagtayinlaxalliyo khilaafka. Khilaafku weli wuu taagan yahay iyadoo aan
wax xal ah loo helin. Inkastoo labada dhinac ay magacaabeen guddi ka kooban 7 xubnood
(3 ka socda Maamulka Gobolka Banaadir iyo 4 ka socda Wasaaradda Waxbarashada) bilihii
Febraayo iyo Maarso 2022 si ay u xalliyaan khilaafka ugana shageeyaan xal u heliddiisa,
taasimna weli horumar lagama sameyn.

49 Ibid.
50 Wareysi lala yeeshay agaasinka waxbarashada ee Maamulka Gobolka Banaadir, 16 Juun 2022, Muqdisho.

Gunaanad

Faalladan waxa ay falanqeysay dadaallada daadejinta waxbarashada ee Wasaaradda
Waxbarashada ee dowladda federaalka ee loo daadejiyey Maamulka Gobolka Banaadir
kadib is-afgaradka la saxiisay Ogosto 2020. Wixii markaas ka dambeeyay, dadaallada
maamul daadejinta waxaa ay sameeyeen xoogaa horumar ah, gaar ahaan sare-u-qaadista
diiwaangelinta ardayda, iskuullada iyo xogta macallimiinta ee Nidaamka Macluumaadka
Maareynta Waxbarashada ee EMIS, iyo maamulka imtixaannada fasalka 8-aad ee
Maamulka Gobolka Banaadir.

Iyadoo ay jiraan horumarradan, agaasinka waxbarashada gobolka Banaadir waxaa
hoos ula degay cagabado badan oo ay kamid yihiin magaamka magaalada Mugdisho oo
aan geexneyn, dhaqaale I@aan iyo shaqaale ku filan oo aanu heysan. Sikastaba ha ahaatee,
in badan oo ka mid ah awoodaha maamul daadejinta waxaa curyaamiyey khilaaf ka
dhex dhashay dhinacyada muddo kooban kadib markii uu heshiisku dhacay, khilaafka
intiisa badan waxa uu la xiriiray kharashaadka iyo maamulka iskuullada dowladda.
Faalladan waxay soo jeedineysaa inta xal laga gaarayo magqaamka Muqdisho ee nidaamka
federaalka in dowladda federaalka ay dhisto gole deegaan oo soo doorta duqa magaalada
iyo guddoomiyaha gobolka, halka ay dowladda si toos ah u magacaabi lahayd madaxda
gobolka. Daraasaddu waxay kaloo soo jeedinaysaa in dowladda federaalka ay u goondeyso
Maamulka Gobolka Banaadir lacag si uu ugu daboolo kharashaadka iskuullada dowladda.

Talooyin

Kadib markii la baarey nidaamka daadejinta waxbarashada ee Maamulka Gobolka

Banaadir, daraasaddu waxay ogaatay in ay jiraan caqabado badan oo maamulka ka
horjoogsanaya in ay fuliyaan masuuliyadaha loo daadejiyey. Caqabadahaas waxaa
kamid ah khilaafka hakiyay dhaqangelinta heshiiska. Sidaas awgeed, faallada waxay soo
jeedineysaa talooyin si looga gudbo cagabadaha.

1.

28

Gobolka Banaadir malahan maamul ka shageeya danaha iyo baahiyaha dadka
deegaanka, una adeego, shacabkana ay la xisaabtamaan. Haddaba, si loo yareeyo
gaabiska, madaxda dowladda federaalka waa in ay mudnaanta siiyaan sidii loo
dhisi lahaa gole deegaan ee uu yeesho gobolka Banaadir si ay u doortaan duq
magaalo iyo guddoomiye karti leh, u heelan wax u gabashada dadka, sidoo kalena
lala xisaabtamo. Si taas loo xaqiijiyo, waa in aysan dowladda federaalka ku xirin
dhismaha maamul metela shacabka hannaanka dib-u-eegista dastuurka iyo go'aanka
ay maqaamka Muqdisho ka gaari doonaan labada aqal ee baarlamaanka federaalka.
Tani uma muuqato mid dhagsi la gaari karo. Maamulka cusub ee la dhisayo wuxuu u
adeegi doonaa shacabka ku nool gobolka Banaadir inta laga caddeynayo maqaamka
Mugdisho. Xaaladda Muqdisho ee hadda ayaa ah mid dhibaato ku ah dadka ku
dhagan magaalada, waxaana sii socoshadeeda ay duudsiineysaa xuquuqdii ay
lahaayeen malaayiin muwaadiniin Soomaaliyeed ah, halka dadka kale ee dhiggooda
ah ay heystaan dowlad-goboleedyo. Maamulka cusub ee gobolka Banaadir waa
inuu awood buuxda u yeeshaa bixinta dhammaan adeegyada si lamid ah dowlad-
goboleedyada.

Dhaqan-gelinta is-afgaradka waxa uu dhaliyay muran badan. Sidaas darteed, si loo
xalliyo cakirnaanta hadda jirta, dhinacyadu waa in ay dib-u-eegis ku sameeyaan oo
ay hagaajiyaan is-afgaradka si ay u caddeeyaan qodobbada madmadowga leh iyagoo
kaashanaya la-talinta iyo caawinta khubarrada sharci-yaqaannada ah ee fahamsan
daldaloollada iyo qodobbada iska hor imaanaya.

Si Maamulka Gobolka Banaadir uu u daboolo kharashaadka ku baxaya 25-ka iskuul ee
dowladeed, dowladda federaalka waa in ay u qoondeysaa Agaasinka Waxbarashada
Gobolka Banaadir taageero miisaaniyadeed. Dowladda federaalka waa in aysan
masuuliyaddaas u dhaafin Maamulka Gobolka Banaadir mar haddii ay dowladda
gacanta ku hayso oo ay dakhli ka uruuriso ilaha dhagaale ee gobolka Banaadir. U
goondeynta miisaaniyad ee Maamulka Gobolka Banaadir waa in ay noqotaa mid u
dhiganta dadkeeda iyo kheyraadkeeda. Dhanka kale, Maamulka Bobolka Banaadir
waa in uu isu xilqgaamaa u qoondeynta 15% miisaaniyaddiisa waxbarashada gobolka
Banaadir sida ku cad is-afgaradka. Muujinta sida ay uga go'an tahay qoondeyntan
waxay ku dhiiragelineysaa dhinacyada kale sida deeq-bixiyayaasha taageera
mashaariicda waxbarashada inay ku bixiyaan lacago badan.

Siloo suurtageliyo in Agaasinka Waxbarashada Gobolka Benaadir uu si hufan u guto
waajibaadka baaxadda leh ee loo igmaday, Wasaaradda Waxbarashada ee dowladda
federaalkaiyohay’adahaaykhuseysoee deeqahabixiyawaainaytayeeyaanshaqaalaha

Agaasinka oo aan lahayn aqoontii loogu baahna, xirfado iyo khibrad shaqo oo ay ugu
shageeyaan hay’ad noocaas ah. Si uu Maamulka Gobolka Banaadir u helo shaqaale
kartileh oo si hagar l2aan ah u gudan kara waajibaadkooda, waa in aanay shaqaalaha
ku shaqaaleysiin qabiil, waana in ay tixgeliyaan aqoonta qofka iyo ku habboontooda
ee shagada. Tani waa tayo ka maqan dhammaan hay’adaha dowladda ee dowladda
federaalka iyo dowlad-goboleedyada, waxayna curyaamineysaa hufnaanta iyo
waxtarka hay’adahaas.

Doorka dalladaha waxbarashada ee gaarka loo leeyahay ayaa sii yaraanayey tan iyo
markii dowladda federaalka Soomaaliya iyo dowlad goboleedyada ay la wareegeen
masuuliyadda adeegyada oo ay kamid tahay waxbarashada. Isbeddelkan cusub
ayaa fogeeyay dalladaha mudada dheer soo shageynayey, waxaana uu keeney
in uu xumaado xiriirkii u dhexeeyay Wasaaradda Waxbarashada iyo dalladaha
iyo Agaasinka Waxbarashada Gobolka Banaadir iyo dalladaha kadib daadejinta
maamulka waxbarashada. Si loo dhiso xiriir caafimaad qaba oo u adeegaya
horumarinta waxbarashada gobolka Banaadir, waa in Agaasinka Waxbarashada uu
la shageeyaa dalladaha si uu uga fazideysto khibraddooda, oo ay mustagbalka kusoo
biiraan agaasinka maadaama laga yaabo in ay gacan ka geysan karaan buuxinta
boosaska gqaar ee Maamulka Gobolka Banaadir oo ay ka jirto gaabis tayo. Si lamid
ah dalladaha, agaasinka waxbarashadu waa in aanu iska hor-keenin ururrada
iskuullada ee dhawaan la sameeyey iyo ururrada macallimiinta, balse uu ku eego
muraayad togan. Hay’adahan cusub ayaa ah daneeyayaal muhiim ah oo ka magnaa
marxaladihii waxbarasho ee dalka mudadii fowdada iyo burburka dowladnimo. Dib-
u-curashadooda waxay u adeegeysaa danaha kooxaha ay metelaan, waxayna sidoo
kale la xisaabtamayaan agaasinka.

Dowladda Federaalka Soomaaliya Heshiis is faham oo ku saabsan daadajinta wax-
barashada oo u dhaxeeya wasaaradda waxbarashada, hidaha iyo tacliinta sare ee dow-
ladda federaalka Soomaaliya iyo maamulka gobolka Benadir. - Mogadishu : [s.n.], Au-
gust 9, 2020.

Federal Republic of Somalia Federal Provisional Constitution [Book]. - 2012.
GoobJooge Wasiirka Waxbarashada oo baabi’iyey Kharashaad uu soo rogay maamulka
G/Banaadir [Online]. - on November 8, 2021. - July 17, 2022.. - https://goobjooge.net/
wasiirka-waxbarashada-oo-baabiiyey-kharashaad-uu-soo-rogay-maamulka-g-ba-
naadir-akhriso-qoraal-culus/.

Hiiraan Online Mass exam failure stirs up a storm in Somalia [Online]. - September
11, 2020. - July 10, 2022. https://www.hiiraan.com/news4/2020/Sept/179902/mass_
exam_failure_stirs_up_a_storm_in_somalia.aspx.

Hiiraan Online Mass exam failure stirs up a storm in Somalia [Online]. - September
11, 2020. - July 10, 2022. - https://www.hiiraan.com/news4/2020/Sept/179902/mass
exam_failure_stirs_up_a_storm_in_somalia.aspx.

Hiiraan Online Mass exam failure stirs up a storm in Somalia [Online]. - September
11, 2020. - July 10, 2022. - https://www.hiiraan.com/news4/2020/Sept/179902/mass_
exam_failure_stirs_up_a_storm_in_somalia.aspx.

Hiiraan Online Wasaaradda Waxbarashada Soomaaliya oo go'aan ka gaartay qa-
rashaad lagu soo rogay Iskuulada ku yaala magaalada Muqdisho [Online]. - November
8, 2021. - July 17, 2022. - https://www.hiiraan.com/news/2021/Nov/wararka_maan-
ta8-179304.htm..

Horn Cable TV Maamulka Gobolka Banaadir oo lagu wareejiyay Waxbarashada Gobol-
ka [Online]. - August 9, 2020. - July 7, 2022. - https://www.youtube.com/watch?v=-
jQOdrrHLKCcE.

Jowhar Khilaafka U Dhexeeya Wasaaradda Waxbarashada Iyo Maamulka Gobolka Ba-
naadir Oo Meel Sare Gaaray [Online]. - November 9, 2021. - July 17, 2022. - https://
www.jowhar.com/news/khilaafka-u-dhexeeya-wasaaradda-waxbarashada-iyo-
maamulka-gobolka-banaadir-oo-meel-sare-gaaray.htm.

Qaranimo Online Odayaasha Muqdisho oo ku baaqay Wax barashada Gobolka
Banadir loo madaxbanaaneeyo maamulka gobolka Banaadir [Online]. - Novem-
ber 11 , 2021. - July, 17, 2022. - https://www.qaranimo.com/2021/11/11/odayaas-
ha-muqdisho-oo-ku-baaqay-wax-barashada-gobolka-banadir-loo-madaxba-
naaneeyo-maamulka-gobolka-banaadir/.

Wakaaladda Wararka Qaranka Soomaaliyeed Maamulka gobolka Banaadir oo
shaaciyay natiijada imtixaanka Shahaadiga Fasalka 8-aad ee sanad Dugsiyeed-
ka 2020/2021 [Online]. - July 8, 2021. - July 12, 2022. - https://sonna.so/so/maam-
ulka-gobolka-banaadir-oo-shaaciyay-natiijada-imtixaanka-shahaadiga-fasal-
ka-8-aad-ee-sanad-dugsiyeedka-2020-2021/.

Wasaaradda Waxbarashada, Dhaqanka & Taclliinta Sare Joojin Amar- Ka Qaadasho
Jiha kasta oo aan ahayn [ WWH&TS, Ref:WWH&TS/XAG/782/11/2021]. - November
2021.

Ku saabsan Qoraaga

Farxaan Isxaaq Yusuf waa ku xigeenka agaasimaha fulinta iyo sidoo kale agaasimaha
Xarunta Waxbarashada iyo Horumarinta ee Somali PublicAgenda. Waxa uuhorey bare sare
iyo madaxa geybta cilmiga siyaasadda ee Kuliyadda Siyaasadda iyo Maamulka Guud kasoo
noqday Jaamacadda Muqdisho. Hadda wuxuu culuumta siyaasadda ka dhigaa Kuliyadda
Cilmiga Bulshada ee Jaamacadda Ummadda Soomaaliyeed. Farxaan waxa uu BA iyo
MSc ee cilmiga siyaasadda ka qaatay Jaamacadda Muqdisho iyo Jaamacadda Omdurman
ee Suudaan. Farxaan waxa uu khibrad 8 sano ka badan u leeyahay cilmibaarista iyo
macallinimada. Mowduucyada ugu waaweyn ee cilmibaarista ee uu xiiseeyo waxaa kamid
ah dhisidda dowladnimada colaadaha kadib, maamul wanaagga iyo qaran-dhisidda.

Ku saabsan Somali Public Agenda

Somali Public Agenda (SPA) waa hay’ad aan macaash doon ahayn oo ka shageysa
cilmibaarista arrimaha jaangoynta iyo maareynta siyaasadaha dalka xarunteeduna
tahay magaalada Muqdisho. Ujeedka hay’adda waa hagaajinta maamulka dowliga ah
iyo horumarinta adeegyada dowladda ee Soomaaliya iyadoo loo marayo cimibaaris iyo
falangeyn aqoon ku dhisan.

Somali Public Agenda waxa ay aaminsan tahay in dhammaan dadka Soomaaliyeed ay
mudan yihiin adeegyo bulsho oo wanaagsan oo ay kamid yihiin helitaan waxbarasho la
awoodi karo, daryeel caafimaad, guri, amni iyo caddaalad ee uu bixiyo maamul hufan oo
lala xisaabtamo.

Howlaha Aan Qabanno

Cilmibaaris: Somali Public Agenda waxa ay ka qeyb qaadataa sare-u-qaadista fahamka
iyo hagaajinta maamulka dowliga ah ee Soomaaliya iyadoo loo marayo cilmibaaris iyo
falangeyn lagu sameeyo arrimo kala duwan oo saameeya siyaasadda dowladda iyo bixinta
adeegyada bulshada. SPA waxay si joogto ah u daabacdaa daraasado iyo faallooyin (0o
intooda badan ku qoran afafka Soomaaliga iyo Ingiriiska) falanqeeya maamul-daadejinta
iyo dowladaha hoose; dimuqraadiyeynta iyo doorashooyinka; maamulka maaliyadda;
amniga, cadaaladda, iyo ku dhaganka sharciga; qorsheynta magaalooyinka iyo maamulka
dhulka; shaqada; iyo, nidaamka waxbarashada iyo adeegyada caafimaadka. Qoraalladani
waxay inta badan macluumaad iyo falangeyn ka siiyaan muwaadiniinta, siyaasad-
dejiyeyaasha, aqoonyahannada iyo beesha caalamka arrimaha dowlad-dhisidda iyo
adeegyada bulshada ee Soomaaliya.

Wadahadal: Public Agenda Forum waa madal iyo goob lagu falanqgeeyo arrimaha
dowlad-shisidda iyo adeegyada bulshada ee Soomaaliya. Madashu (oo ay ku jiraan kulamo
bille ah oo loo yagaanno Gaxwo & Gorfeyn) waxaa loogu talagalay inlagu gorfeeyo arrimaha
muhiimka ah ee mudnaanta u leh bulshada. Qeybaha kala duwan ee bulshada oo ay ku
jiraan cilmibaarayaal, siyaasad-dejiyayaal, iyo xirfadlayaal ayaa lagu martiqaadaa inay si
siman u lafaguraan arrimaha laga doodayo. Public Agenda Forum waxay qabanqaabisaa
wadahadallo lala yeesho siyaasiyiinta iyo dadweynaha waxayna abaabushaa aqoon-is-
weydaarsiyo, siminaaro, iyo bandhigyo buugaag iyo daraasado. Inta badan qodobbada
kasoo baxa doodaha Madasha waxay macluumaad ku biiriyaan faallooyinka Somali Public
Agenda.

Nagshadeynta Adeegyada Bulshada: Iyadoo lagu saleynayo natiijooyinka iyo talooyinka
daraasadaheena, waxaan innagoo kaashaneyna hay’adaha ay khuseyso nagqshadeynaa
siyaasadaha, barnaamijyada, iyo mashaariicda innagoo adeegsaneyna SPA Policy Lab.
Innaga oo kaashaneyna siyaasad-dejiyeyaasha, shaqaalaha rayidka, iyo bulshada, waxaan
u nagshadeynaa adeegyada dadweynaha si aqoon ku dhisan. Kahor inta aanay dowladdu
maalgelin siyaasadaha, barnaamijyada, iyo mashaariicda la qorsheeyay, waxaan ka
caawinnaa in lagu tijaabiyo adeegga la nagshadeeyay heer yar si loo fahmo waxtarka
adeegyada la nagshadeeyay.

Tababar: Iyadoo lagu saleynayo natiijooyinka cilmibaaristeena iyo nagshadeynta aan
sameyno, Xarunta Waxbarashada iyo Horumarinta ee Somali Public Agenda waxay bixisaa
koorsooyin tababar gaaban si gacan looga geysto dhisidda kaadir maamul oo fulin kara
siyaasadaha iyo barnaamijyada. Xarunta Waxbarashada iyo Horumarinta ujeeddadeedu
waa in lagu xiro shaqaalaha rayidka ah, siyaasiyiinta, iyo shaqaalaha hay’adaha aan
macaash doonka ahayn bulshada iyo in la siiyo maamullada xirfadaha farsamo ee lagama
maarmaanka u ah diyaarinta iyo hirgelinta xalalka cagabadaha adeegga dadweynaha
ka jira. Intaa waxaa dheer, xaruntu waxay siisaa tababaro xirfadlayaal Soomaali ah gaar
ahaan kuwa xiiseynaya inay ku biiraan dowladda iyo sidoo kale xirfadlayaasha ku howlan
adeegyada bulshada iyo hay’adaha aan macaash doonka ahayn.

